
OHANGARON shahrida “Fdf Aluminum” MCHJning yangi alyumin 
profillar ishlab chiqarish korxonasi ishga tushirildi. Umumiy qiy-

mati 6 million AQSH dollarini tashkil etuvchi ushbu zamona-
viy korxona to‘liq ishga tushgach, yillik 45 milliard so‘mlik 

sifatli va raqobatbardosh mahsulotlar ishlab chiqarish 
imkoniyatiga ega bo‘ladi hamda 120 nafar fuqaro 
uchun yangi va doimiy ish o‘rinlari yaratiladi.

ZANGIOTA tumanining “Bog‘zor” ma-
hallasida zamonaviy ko‘p qavatli uylar 
foydalanishga topshirildi. 4 ming 600 ga 
yaqin xonadonni o‘z ichiga olgan uy-joy 
majmuasining birinchi qavatlarida xiz-

mat ko‘rsatish va servis shaxobchalari, 
xususiy klinika hamda maktabgacha 

ta’lim tashkilotlari, yangi maktab 
faoliyati yo‘lga qo‘yilgan. Hududda 

aholining kundalik ehtiyojlari uchun 
zarur savdo va maishiy xizmat 

ko‘rsatish ob’yektlari, bolalar va 
sport maydonchalari, keng avtoturar- 

gohlar hamda zamonaviy infratuzilma 
bir joyda jamlangan.

OHANGARON tumani “Telov” mahallasidagi 38-sonli oilaviy poliklinika binosi 
bayram arafasida ish boshladi. Binoni mukammal ta’mirlash ishlariga 2 mil-

liard 395 million so‘m mablag‘ yo‘naltirildi. Ikki qavatli muassasa zamona-
viy tibbiy texnologiyalar va zarur asbob-uskunalar bilan jihozlanib, bir 

kunda 150 nafar aholiga xizmat ko‘rsatish quvvatiga ega.

ANGREN shahrining “Taraqqiyot” mahallasida yangi 
supermarket, zamonaviy qandolatchilik markazi hamda 

mahalla guzari barpo etildi. Ushbu ob’yektlar aholiga 
qulaylik yaratish bilan birga, yangi ish o‘rinlari tash-

kil etilishiga ham xizmat qilmoqda. Shuningdek, 
shahar markazida zamonaviy “Tinchlik” xiyo-

boni hamda 36- ta’lim maskani foydalanishga 
topshirildi.

CHIRCHIQ shahridagi “Iqbol” mahal-
lasi hududidagi 18-sonli umumta’lim mak-

tabining ochilish marosimi bo‘ldi. 880 
o‘quvchi o‘rniga mo‘ljallangan maktab 

binosi rekonstruksiya qilinib, o‘quvchilar 
qamrovini kengaytirish maqsadida 

qo‘shimcha 210 o‘rinli yangi bino ham 
qurildi. Bundan tashqari, Hamza nom-

li mahallada 6-sonli maktabgacha ta’lim 
tashkiloti ham ishga tushirildi.

иншоотлариМустақиллик

(Давоми 2-саҳифада) (Давоми 2-саҳифада)

TOSHKENT HAQIQATI
Haqsevar ona yurt, mangu bo`l obod!

viloyat ijtimoiy-siyosiy gazetasi

@haqiqatonline_24 Haqiqat online haqiqatonline_1928-yil 11-dekabrda asos solingan

2026-yil
29-avgust

SHANBA

¹ 70-71
(13931-32)

ЧЕГАРАЧИЛАРГА 
ЯНГИ ХОНАДОНЛАР

ТОПШИРИЛДИ

Ассалому алайкум, қадрли ватандош
лар!

Ҳурматли меҳмонлар!
Бугун муқаддас Ватанимиз мустақиллиги-

нинг қутлуғ ўттиз беш йиллик байрамини кат-
та ифтихор ва тантана билан нишонлаяпмиз.

Азиз халқимиз, жумладан, муҳтарам ну-
ронийларимиз, шижоатли ёшларимиз, мўъ-
табар аёлларимизни, юртимиздаги барча 
миллат ва элат вакилларини, хориждаги 
ватандошларимизни ушбу айём билан чин 
юракдан самимий табриклайман.

Энг улуғ байрамимиз Янги Тошкентда ўт-
казилаётгани тантана шукуҳини янада ошир-
моқда.

Келгусида илм-фан, таълим ва маданият 
маркази бўладиган ушбу ҳудудда куни кеча 
Янги Ўзбекистон университети, Низомий 
Ганжавий номидаги Ўзбекистон Миллий пе-
дагогика университети, Ўзбекистон миллий 
кутубхонасининг муҳташам биноларини ишга 
туширдик.

Бугун сизларнинг иштирокингизда очила-
диган фаввора дунёдаги энг баланд мусиқа-
ли фаввора сифатида Гиннеснинг рекордлар 
китобидан жой олгани ҳам байрам кайфияти-
га янада баланд руҳ бағишлайди.

Бир неча юз йиллик орзулар рўёбга чиқа-
ётган бу бетакрор маконда бутун халқимиз 
билан ҳали яна кўплаб қувончли ва тарихий 
воқеаларга гувоҳ бўламиз.

Аминманки, Янги Тошкент пойтахтимиз-
нинг кўркига кўрк қўшиб, биз барпо этаётган 
Янги Ўзбекистоннинг куч-қудратини намоён 
этадиган чинакам тараққиёт марказига айла-
нади!

Қадрли дўстлар!
Биз 1991 йилда халқимизнинг хоҳиш-иро-

даси ва қатъияти билан ўз давлат мустақил-
лигимизни қўлга киритдик. Аслида буюк ис-
тиқлолимиз илдизлари уч минг йилдан зиёд 
бўлган давлатчилик анъаналаримиз ва қади-
мий цивилизациямиз тарихига бориб тақала-
ди.

Биринчи ва Иккинчи Ренессанс даврида 
Муҳаммад Хоразмий, Аҳмад Фарғоний, Абу 
Райҳон Беруний, Абу Али ибн Сино, Мирзо 
Улуғбек, Мир Алишер Навоий каби буюк ал-
ломаларимиз башарият тафаккури хазинаси-
ни бойитган.

Соҳибқирон Амир Темур бобомиз барпо 

этган давлат эса адолат ва бунёдкорлик тим-
соли сифатида тарих зарварақларидан муно-
сиб ўрин олган.

Ватан озодлиги ва миллий истиқлол йў-
лида жонини фидо қилган Беҳбудий, Му-
навварқори, Фитрат, Қодирий, Чўлпон каби 
жадид боболаримизнинг ҳуррият ҳақидаги 
орзу-ниятлари бугун Янги Ўзбекистонда тў-
лиқ рўёбга чиқмоқда.

Мустақиллик, энг аввало, бизга шону ша-
рафимизни, муқаддас динимизни, она тили-
мизни, унутилаётган миллий қадриятлари-
мизни қайтариб берди.

Истиқлол туфайли биз ўзлигимизни англа-
дик, номи ҳамиша эъзозда бўлган ота-бобо-
ларимизнинг муносиб ворислари эканимизни 
бутун дунёга намоён этдик.

Ушбу ҳаяжонли дақиқаларда бугунги эркин 
ҳаёт учун жонини фидо қилган улуғ аждодла-
римиз, жадидлар хотирасига таъзим бажо 
келтирамиз.

Мана шу тарихий санада ўтган 35 йил да-
вомида мустақиллигимизни мустаҳкамлашга 
муносиб ҳисса қўшган барча марҳум юртдош
ларимизнинг фидокорона меҳнати ва жасо-
ратини яна бир бор эътироф этишни жоиз, 
деб биламиз.

Биринчи Президентимиз, атоқли давлат 
ва сиёсат арбоби Ислом Абдуғаниевич Кари-
мовнинг ёрқин хотирасини эҳтиром билан ёд 
этамиз.

Ҳурматли байрам иштирокчилари!
Мустақилликнинг буюк аҳамияти, аввало, 

инсон қадри ва эркин ҳаётида намоён бўла-
ди. Шу боис, биз ислоҳотларни бошлаган би-
ринчи кунларданоқ халқнинг қалбига қулоқ 
солдик, аҳолининг дардига дармон бўлишни 
мақсад қилдик. “Инсон қадри учун!” деган 
ғояни давлат сиёсатининг марказига олиб 
чиқдик. Биринчи галда “пахта қуллиги”, “маж-
бурий меҳнат ва болалар меҳнати”, “конвер-
тация чеклови”, “прописка” каби одамларни 
йиллар давомида қийнаб келган муаммолар-
га барҳам бердик.

Энг асосийси, фуқароларимиз юрагидаги 
қўрқув ва ҳадик ўрнини ишонч ва хотиржам-
лик эгаллади. Ҳар бир инсон эркин ва фа-
ровон яшайдиган жамият барпо этиш учун 
кейинги ўн йилда тинимсиз изландик, қаттиқ 
меҳнат қилдик.

Катта сиёсий ирода кўрсатиб, Ўзбекистон-

ни дунёга кенг очдик. Хусусан, чегара муам-
молари ҳал қилинди, қўшниларимиз билан 
дўстлик ва ҳамкорлик мустаҳкамланди. Ва-
люта, солиқ, божхона ва инвестиция сиёса-
тида туб ўзгаришлар амалга оширилди. На-
тижада “Иқтисодий эркинлик индекси”даги 
ўрнимизни 80 поғона яхшилаб, “иқтисодиёти 
мўътадил эркин” давлатлар қаторидан жой 
олдик.

Илгари иқтисодиётимизга йилига 2-3 мил-
лиард доллар хорижий инвестиция олиб 
келинган бўлса, ҳозирги пайтда 40-50  мил-
лиард доллар чет эл сармояси жалб қилин-
моқда. Юртимизга инвестициялар билан бир-
га илғор технологиялар, замонавий билим ва 
янги иқтисодий имкониятлар кириб келмоқда.

Биз уч йил олдин 2030 йилда ялпи ички 
маҳсулот ҳажмини 160  миллиард долларга 
етказишни режа қилган эдик. Глобал логисти-
кадаги узилишлар, дунёдаги нотинч вазиятга 
қарамасдан, бу вазифани шу йилнинг ўзида 
ортиғи билан амалга оширамиз ва даромади 
ўртачадан юқори бўлган давлатлар қаторига 
кирамиз.

Эътиборли жиҳати – биз бундай юксак на-
тижаларга халқимизнинг фидокорона меҳна-
ти, интеллектуал салоҳияти ҳамда миллат 
ва давлат бирдамлиги туфайли эришяпмиз. 
Ижобий ўзгаришларни ҳар бир инсон, ҳар 
бир оила ўз ҳаётида чуқур ҳис этяпти, десам, 
фикримга қўшиласиз, албатта.

Янги даврда замонавий уй-жойга эга бўл-
ган 650 мингдан зиёд оиланинг қувончини сўз 
билан таърифлаб бўладими?

Минглаб маҳаллаларимизга Янги Ўзбекис
тон қиёфаси кириб бормоқда.

Камбағаллик масаласини очиқ тан олиб, 
уни кескин қисқартириш бўйича Янги Ўзбекис
тон тажрибасини яратдик. Эҳтиёжманд ои-
лаларнинг даромади, касби, саломатлиги, 
фарзандларининг таълим олиши ва яшаш 
шароитини яхшилаш бўйича “маҳаллабай” 
ишлаш тизимини йўлга қўйдик.

Изчил саъй-ҳаракатларимиз туфайли бу-
гунги кунда камбағаллик даражасини 2017 
йилдаги 35  фоиздан 4  фоизга туширишга 
эришдик. Ушбу рақамлар замирида рўзғори-
га барака кириб, турмуш сифати яхшиланган 
10  миллион инсоннинг қувончи ва шукрона-
лик туйғулари мужассам.

ПРЕЗИДЕНТ ШАВКАТ МИРЗИ¡ЕВНИНГ ¤ЗБЕКИСТОН 
РЕСПУБЛИКАСИ ДАВЛАТ МУСТА£ИЛЛИГИНИНГ ¤ТТИЗ БЕШ 

ЙИЛЛИГИГА БА¢ИШЛАНГАН ТАНТАНАЛИ МАРОСИМДАГИ НУТ£И
Тадбирда Президент Шавкат 

Мирзиёев иштирок этиб, халқи-
мизни улуғ айём билан самимий 
табриклади.

Давлатимиз раҳбари энг улуғ 
байрамимиз Янги Тошкентда ўт-
казилаётгани байрам шукуҳини 
янада ошираётганини таъкидла-
ди. Янги Тошкент пойтахтимиз-
нинг кўркига кўрк қўшиб, Янги 
Ўзбекистоннинг куч-қудратини на-
моён этадиган чинакам тараққи-
ёт марказига айланишига ишонч 
билдирилди.

Президентимиз халқимиз 
1991 йилда ўз хоҳиш-иродаси ва 
қатъияти билан давлат мустақил-
лигини қўлга киритганини қайд 
этди. Буюк истиқлолимиз илдиз-
лари уч минг йилдан зиёд давлат-
чилик анъаналаримиз ва қадимий 
цивилизациямиз тарихига бориб 
тақалиши таъкидланди.

Мустақиллик халқимизга шону 
шарафини, муқаддас динини, она 
тилини ва унутилаётган миллий 
қадриятларини қайтарди. Маро-
симда бугунги эркин ҳаёт учун 
жонини фидо қилган улуғ аждод-
ларимиз ва жадидлар хотира-
сига таъзим бажо келтирилиб, 
мустақиллигимизни мустаҳкам-
лашга ҳисса қўшган барча марҳум 
юртдошларимизнинг меҳнати ва 
жасорати эътироф этилди.

Биринчи Президентимиз, атоқ-
ли давлат ва сиёсат арбоби Ислом 
Абдуғаниевич Каримовнинг ёрқин 
хотираси эҳтиром билан ёд этилди.

Давлатимиз раҳбари муста
қилликнинг буюк аҳамияти, авва-
ло, инсон қадри ва эркин ҳаётида 
намоён бўлишини таъкидлади.

Ислоҳотларнинг дастлабки 
кунларидан халқнинг қалбига қу-
лоқ солиш, аҳолининг дардига 
дармон бўлиш устувор мақсад 
этиб белгиланди ва “Инсон қадри 
учун!” ғояси давлат сиёсатининг 
марказига олиб чиқилди. Бирин-
чи галда “пахта қуллиги”, “мажбу-
рий меҳнат ва болалар меҳнати”, 
“конвертация чеклови”, “пропис

ка” каби одамларни йиллар даво-
мида қийнаб келган муаммоларга 
барҳам берилди.

Энг муҳими, фуқаролар юра-
гидаги қўрқув ва ҳадик ўрнини 
ишонч ва хотиржамлик эгаллади. 
Катта сиёсий ирода билан Ўзбе-
кистон дунёга кенг очилди, чегара 
муаммолари ҳал қилиниб, қўшни 
давлатлар билан дўстлик ва ҳам-
корлик мустаҳкамланди.

Валюта, солиқ, божхона ва 
инвестиция сиёсатидаги туб ўз-
гаришлар натижасида мамлака-
тимизнинг Иқтисодий эркинлик 
индексидаги ўрни 80 поғона ях-
шиланди. Илгари иқтисодиёти-
мизга йилига 2-3 миллиард дол-
лар хорижий инвестиция жалб 
қилинган бўлса, ҳозир мазкур кўр-
саткич 40-50 миллиард долларни 
ташкил этмоқда. Инвестициялар 
билан бирга юртимизга илғор тех-
нологиялар, замонавий билим ва 
янги иқтисодий имкониятлар ҳам 
кириб келмоқда.

Уч йил олдин 2030 йилда ялпи 
ички маҳсулот ҳажмини 160 мил-
лиард долларга етказиш режа қи-
линган эди. Глобал логистикадаги 
узилишлар ва дунёдаги нотинч ва-
зиятга қарамасдан, ушбу марра жо-
рий йилнинг ўзида ортиғи билан ба-
жарилиши ва Ўзбекистон даромади 
ўртачадан юқори бўлган давлатлар 
қаторига кириши қайд этилди.

Бундай натижаларга халқи-
мизнинг фидокорона меҳнати, ин-
теллектуал салоҳияти, миллат ва 
давлат бирдамлиги туфайли эри-
шилаётгани алоҳида таъкидланди.

Янги даврда 650 мингдан зиёд 
оила замонавий уй-жойга эга 
бўлди, минглаб маҳаллаларга 
Янги Ўзбекистон қиёфаси кириб 
бормоқда. Камбағаллик масала-
си очиқ тан олиниб, эҳтиёжманд 
оилаларнинг даромади, касби, 
саломатлиги, фарзандларининг 
таълими ва яшаш шароитини 
яхшилаш бўйича “маҳаллабай” 
ишлаш тизими йўлга қўйилди.

ВАТАНИМИЗНИНГ 
ОЛТИН ДАВРИНИ, ЯНГИ БУЮК 
ТАРИХИНИ АЛБАТТА БАРЧАМИЗ 

БИРГАЛИКДА ЯРАТАМИЗ!
Янги Тошкентда Ўзбекистон Республикаси давлат 

мустақиллигининг 35 йиллигига бағишланган танта-
нали маросим бўлиб ўтди.



(Давоми. Бошланиши 1-саҳифада)

(Давоми. Бошланиши 1-саҳифада)

Муҳтарам юртдошлар!
Дунё ҳамжамиятида муносиб ўрин эгаллашимиз 

учун бизга билимли, келажак касбларини пухта эгал-
лаган, мустақил фикрига эга бўлган янги авлод мута-
хассислари керак. Шу боис, таълимга сифат ва мазмун 
олиб киряпмиз. Муаллимнинг обрў-эътиборини тиклаб, 
даромадини ошириб боряпмиз.

Ўтган ўн йилда, аҳолимиз 8  миллионга кўпайган 
шароитда ҳам боғча қамровини 78  фоизга етказ-
дик. Мактабларда 1,5 миллион қўшимча ўқувчи ўрни 
яратилди. Президент, ижод ва ихтисослашган мак-
таблар ташкил этилгани фарзандларимизга етакчи 
хорижий таълим масканларидан кам бўлмаган да-
ражада чуқур билим эгаллаш учун кенг имкониятлар 
эшигини очди.

Ёшларга хорижий тиллар ва касб-ҳунар ўрганишла-
ри учун муносиб шароитлар яратдик.

Олийгоҳларда ўқиш учун қулай шароитларни кен-
гайтирганимиз ҳисобига ҳозирги кунда талабалар 
сони 1 миллион 600 минг нафарга етди. Қувонарлиси, 
ёшларда билим олишга иштиёқ кучайди. Ота-оналар 
учун фарзандини олий маълумотли қилиш фақат орзу 
эмас, эришса бўладиган мақсадга айланди.

Айниқса, талабаларнинг ярмидан кўпини хотин-қиз-
лар ташкил этаётгани – Учинчи Ренессанснинг ўзига 
хос қиёфаси, десак, тўғри бўлади. Чунки,  билимли 
қизлар – билимли оила, билимли авлод ва маъри-
фатли жамият деганидир.

Биз таълим билан бир қаторда илм-фан, замонавий 
технология ва инновацияларни ҳам тараққиётимизнинг 
ҳал қилувчи омили, деб биламиз.

Шу билан бирга, IT, сунъий интеллект, креатив иқти-
содиёт каби йўналишлар ривожига янги руҳ бериб, 
жуда катта ҳаракатни бошлаб юбордик. Бу орқали 
10 миллион ёшларимизни рақамли индустрия ва кела-
жак касбларига олиб кирамиз.

Истиқлол байрамимиз арафасида хитойлик ҳамкор-
ларимиз билан “Самарқанд – 2028” сунъий йўлдошини 
фазога учирганимиз бизга алоҳида ғурур бағишлайди.

Менинг ниятим: Ўзбекистон технология соҳаларида 
жаҳонга илғор ташаббусларни таклиф қиладиган мар-
казга айланиши зарур.

Ўзбек тили – рақамли дунёда илм ва технология 
яратиладиган тил бўлиши лозим.

Азиз ватандошлар!
Инсон қадри ҳақида сўз юритганда, аҳолимизнинг 

соғлиғи масаласига алоҳида эътибор қаратишимиз та-
биий. Сўнгги йилларда ушбу соҳага ажратилаётган ма-
блағни 8 каррадан зиёд оширдик. Энг муҳими, сифат-
ли тиббий хизмат олиш имконияти нафақат марказда, 
балки ҳудудларда ҳам яратилди.

Ўтган даврда юртимизда 652  та янги тиббиёт му-
ассасаси барпо этилгани, хусусий секторга кенг им-
коният берилгани туфайли тиббий хизматлар ҳажми 
3  карра ошди. Юқори малакали шифокорлар тай-
ёрлашни йўлга қўйиб, уларга шароит яратганимиз 
ўз натижасини беряпти. Илгари хорижда амалга оши-
рилган 100 дан зиёд мураккаб диагностика ва даволаш 
усуллари бугун юртимизда ҳам мукаммал бажарил-
моқда.

Умуман, аҳолининг ўртача умр кўриш давомийлиги 
1991 йилдаги 66,4 ёшдан 2025 йилда 75,4 ёшга етга-
ни, гўдаклар ва оналар ўлими кўрсаткичи 4  баробар 
камайгани соҳадаги ислоҳотларимизнинг энг муҳим 
натижасидир.

Қадрли дўстлар!
Жонажон Ватанимиз азалдан улуғ мутафаккирлар, 

азиз авлиёлар, буюк алломалар юрти бўлиб келган. Биз 
мана шундай бебаҳо меросга муносиб равишда Ислом 
цивилизацияси маркази, Имом Бухорий, Бурҳониддин 

Марғиноний ёдгорлик мажмуалари каби бетакрор ил-
мий-маърифий даргоҳларни барпо этдик.

Бу муҳташам ва табаррук масканлар бугун нафақат 
юртимиз ва ислом олами, балки бутун жаҳон аҳлининг 
ҳақли эътирофига сазовор бўлмоқда. Биз бундай бу-
нёдкорлик ишларини жадал давом эттирамиз.

Ҳурматли байрам иштирокчилари!
Бизнинг энг катта бойлигимиз – эртанги кунимиз-

нинг ҳал қилувчи кучи бўлган Янги Ўзбекистон ёшла-
ридир. Интилувчан ва тиришқоқ ўғил-қизларимизни 
қўллаб-қувватлаш, уларга кенг имкониятлар очиш учун 
ҳар йили 20-25 триллион сўм ажратилмоқда.

Бугунги кунда Ўзбекистондаги бизнес вакиллари-
нинг 35 фоизини ёш тадбиркорлар ташкил этяпти.

Токио ва Париж Олимпия ҳамда Паралимпия ўйин
ларида, дунё майдонларида ёш спортчиларимиз 
эришган тарихий ютуқлар халқимизга чексиз ифтихор 
бағишлади.

Футболчиларимиз илк бор жаҳон чемпионатида 
иштирок этиб, ўзбек спорти тарихида янги саҳифа 
очди. Улар бошлаган йўл албатта давомли ва зафарли 
бўлади, деб ишонамиз.

Яқин кунларда Самарқандда катта спорт анжума-
ни – Жаҳон шахмат олимпиадаси бошланади. Ноябрь 
ойида эса машҳур гроссмейстеримиз Жавоҳир Синдо-
ров жаҳон шахмат тожи учун курашга киришади.

Ушбу мусобақаларда шахматчи ўғил-қизларимга 
улкан зафарлар тилайман!

Халқаро фан олимпиадаларида, танлов ва фести-
валларда юқори ўринларни эгаллаётган ёшларимизни 
– Янги Ўзбекистон юлдузлари, келажак бунёдкорлари, 
деб биламан!

Олдинга қараб интилишдан ва доимий изланишдан 
ҳеч қачон тўхтаманг, азиз фарзандларим!

Муҳтарам юртдошлар!
Бугун биз тарихнинг янада масъулиятли ва ҳал қи-

лувчи палласида турибмиз. Мамлакатимиз тараққиёт-
нинг мутлақо янги даврига қадам қўймоқда. Келгуси ўн 
йиллик – биз учун миллий юксалиш даври бўлади.

Буни фақат ва фақат халқимизнинг ақл-заковати, 
меҳнати ва бирдамлиги орқали ўзимиз бунёд этамиз. 
Шу мақсадда келгуси йилларда юртимизда инсон қад
рини янада юксалтирадиган 7  та миллий дастурни 
амалга оширамиз.

Биринчи миллий дастур билим ва малакани 
келгуси тараққиётимизнинг асосий капиталига 
айлантиришдан иборат бўлади.

Болаларнинг 6 ёшли тайёрлов гуруҳларига қамро-
вини қисқа муддатда 100 фоизга олиб чиқамиз. Хусу-
сий боғча ташкил қилиш бўйича мавжуд имтиёзлар 
сақлаб қолинади.

Барча мактаблар халқаро баҳолаш дастурлари би-
лан тўлиқ қамраб олинади.

Юртимиздаги техникумларда халқаро таълим стан-
дартларини жорий этамиз. Уларда ёшларимизни юқори 
даромадли касбларга ўқитишни йўлга қўйиб, қамровни 
1 миллионга етказамиз. Бир сўз билан айтганда, Янги 
Ўзбекистонда касб эгалламаган бирорта йигит-қиз қол-
майди.

Биз келгуси йилларда камида 10 та университети-
мизни ТОП мингталикка киритишни катта марра сифа-
тида белгилаймиз.

Иккинчи миллий дастур халқимизнинг соғлом 
бўлиши ва узоқ умр кўришини таъминлашга хиз-
мат қилади.

Шу мақсадда аҳоли саломатлиги билан боғлиқ дав-
лат харажатларини келгуси беш йилда ялпи ички маҳ-
сулотга нисбатан 5 фоизга етказамиз.

Биз тиббиётда профилактикани кучайтириш орқали 
саломатликни асраш моделига ўтамиз. Давлат тиббий 
суғуртаси мамлакатнинг барча хонадонларига кириб 
боради.

Ихтисослашган тиббиётда рақобат муҳитини кучай-
тириш мақсадида дунёнинг энг нуфузли камида 5  та 
клиникасини олиб келамиз.

Юртимизни замонавий тиббиёт, фармацевтика, 
биотехнологиялар ва тиббий таълим тараққий этган 
масканга айлантирамиз.

Ҳурматли тадбир иштирокчилари!
Учинчи миллий дастур – иқтисодиётимизни 

юқори технология ва меҳнат унумдорлиги моде-
лига ўтказиш.

Бунинг учун келгуси ўн йилда 450  миллиард дол-
лар хорижий инвестиция жалб қиламиз. Иқтисодиётда 
юқори ўсиш суръатини сақлаган ҳолда, 2030 йилгача 
ялпи ички маҳсулот ҳажми 300 миллиард долларга ет-
казилади, саноатда 2 миллионта юқори даромадли иш 
ўрни яратилади.

Ёшларимизнинг салоҳиятини тўлиқ рўёбга чиқа-
ришда стартап, венчур ва сунъий интеллектни ривож
лантириш устувор йўналишга айланади.

Шунингдек, кичик бизнес – ўрта бизнесга, ўрта кор-
хоналар эса йирик компания ва корпорацияларга айла-
ниши учун яхлит экотизимни йўлга қўямиз. Буларнинг 
ҳисобига келгуси ўн йилда жон бошига ялпи ички маҳ-
сулот ҳажми 10 минг долларлик маррадан ошади.

Азиз дўстлар!
Глобал иқлим ўзгариши шароитида сув ва экология 

масалалари янада долзарб бўлиб бормоқда.
Шу боис, тўртинчи миллий дастур сув ва та-

биатга муносабатни тубдан ўзгартиришга қара-
тилади.

Келгуси беш йилда экин майдонларида сув тежай-
диган технологиялар қамровини 100 фоизга олиб чиқа-
миз. Бу – умуммиллий маррага айланади.

Табиатга муносабат – халқнинг маданияти, дав-
латнинг масъулияти ва тараққиётнинг сифат кўрсат-
кичидир. Шунинг учун мамлакатимизда “Яшил макон” 
умуммиллий ҳаракатини янги сифат босқичига олиб 
чиқамиз. Мактаб, боғча, шифохона ва кўп қаватли уй-
лар атрофидаги яшил ҳудудлар жамиятнинг дахлсиз 
бойлиги сифатида муҳофаза қилинади. Яқин йиллар-
да туман ва шаҳар марказларида яшиллик кўламини 
30 фоизга етказамиз.

Қадрли юртдошлар!
Адолат қарор топган жойда иқтисодий ўсиш ҳам, 

ижтимоий ишонч ҳам юксалади.
Бу борада  бешинчи миллий дастур – суд мус­

тақиллигини кучайтириш ва қонун устуворли-
гини таъминлашни умумий қадриятга айланти-
ришдан иборат.

Бунинг учун ҳуқуқий тарбияни мактабдан бошлаб 
аниқ тизим асосида йўлга қўямиз. Фуқаролар ва тад-
биркорларнинг қонуний кафолатларини кучайтириш 
бўйича ислоҳотларимизни қатъий давом эттирамиз. 
Кибержиноятчилик, гиёҳвандлик ва одам савдосининг 
олдини олиш бўйича чораларни янада кучайтирамиз.

“Яширин иқтисодиёт”, уюшган жиноятчилик, аёллар 
ва болалар ҳуқуқини камситишга қарши курашни янги 
босқичга кўтарамиз.

Азиз ватандошлар!
Одамларимизнинг кайфияти, оилаларнинг фаровон-

лиги, ёшларнинг орзу-истаги, тадбиркорларнинг ташаб-
бускорлиги, энг аввало, маҳаллада намоён бўлади.

Шунинг учун олтинчи миллий дастур маҳалла-
ни жамият тараққиётининг асосий буюртмачи-
сига айлантиришга йўналтирилади.

Энди давлат дастурларини ишлаб чиқиш бўйича 
ёндашув буткул ўзгаради. Туман бюджети, инвестиция 
дастури ҳамда инфратузилма лойиҳалари маҳалла 
буюртмаси асосида ишлаб чиқилади. Бунда фуқаро-
ларнинг талаб ва эҳтиёжи, маҳалланинг фаровонлиги 
– энг асосий мезон сифатида белгиланади.

Ҳурматли байрам иштирокчилари!

Еттинчи миллий дастур – Ўзбекистоннинг 
тинчлик ва дўстлик диёри, бағрикенг ўлка сифа-
тидаги нуфузини ҳар томонлама юксалтириш-
дан иборат.

Юртимизда 130  дан ортиқ миллат ва элат вакил-
лари, 16  та диний конфессия аъзолари бир оила 
фарзандларидек аҳил ва иноқ яшамоқда.

Бугунги нотинч замонда миллатлараро тотувлик ва 
диний бағрикенглик халқимизнинг олтин фонди, бе-
баҳо бойлигидир.

Бизнинг очиқ, прагматик ва тинчликпарвар сиёса-
тимиз узоқ муддатли тараққиётимизни таъминлашга 
қаратилган.

Марказий Осиёда аҳил қўшничилик, стратегик ше-
риклик ва дўстлик алоқаларини кенгайтиришда тари-
хий ютуқларга эришилди.

Мустақил Давлатлар Ҳамдўстлиги, Европа Ит-
тифоқи, Америка, Осиё-Тинч океани минтақаси ва 
араб-мусулмон дунёси давлатлари билан муносабат-
ларимиз янада мустаҳкамланди. Шарқий Европа, Аф-
рика ва Лотин Америкасида янги ҳамкорлик йўналиш
лари очилди.

Мамлакатимиз билан дипломатик муносабат ўрнат-
ган давлатлар сони қарийб 170 тага етди.

Ўзбекистонни халқаро дипломатиянинг муҳим мар-
казига айлантириш учун кўпқиррали, вазмин ва муво-
занатли ташқи сиёсатни давом эттирамиз. Иқтисодий 
дипломатия ташқи сиёсатимизнинг устувор йўналиш
ларидан бири бўлиб қолади.

Мамлакатимиз 2027-2029 йилларда Қўшилмаслик 
ҳаракатига илк маротаба раислик қилади. Дунёдаги 
120 дан ортиқ давлатни бирлаштирган ушбу глобал ту-
зилма самарадорлигини оширишга қаратилган ташаб-
бусларни фаол илгари сурамиз.

Ён қўшнимиз бўлган Афғонистон бўйича конструк-
тив сиёсатимизни қатъий давом эттирамиз.

Фурсатдан фойдаланиб, бугунги тантанамизда ишти-
рок этаётган дипломатик корпус вакилларига, хорижий 
оммавий ахборот воситалари ходимларига, АҚШ, Туркия 
ва Сингапурдан келган юқори мартабали меҳмонлари-
мизга самарали ҳамкорлик учун алоҳида миннатдорлик 
билдираман.

Азиз ва муҳтарам ватандошларим!
Бир фикрни ишонч билан айтмоқчиман.
Биз бугун кечагидан кучлимиз. Насиб этса, эр-

тага бундан ҳам кучли бўламиз.
Ўттиз беш йиллик мустақил тараққиёт йўли-

миз бизга бир ҳақиқатни ўргатди: халқ ва давлат 
ягона мақсад йўлида бирлашиб, астойдил ҳара-
кат қилса, забт этиб бўлмайдиган марранинг ўзи 
йўқ.

Бундай буюк қудратга эга халқ ва давлатни 
енга оладиган кучнинг ўзи йўқ.

Биз ягона Ватан, ягона халқ бўлиб, янги ҳаёт 
ва буюк келажагимизни биргаликда барпо этамиз!

Ишончим комил, матонатли, мард ва олижаноб 
халқимиз ўз олдига қўйган улуғ мақсадларга албатта 
етади.

Ватанимизнинг олтин даврини, янги буюк тарихини 
албатта барчамиз биргаликда яратамиз!

Бизга мустақиллик неъматини берган Парвардиго-
римизга чексиз шукроналар бўлсин!

Истиқлолимиз ижодкори ва ҳақиқий бунёдкори бўл-
ган халқимизга шон-шарафлар бўлсин!

Сизларни, сизлар орқали бутун халқимизни бугунги 
улуғ байрам – Ўзбекистон Республикаси давлат мус
тақиллигининг ўттиз беш йиллиги билан яна бир бор 
табриклайман.

Юртимиз тинч, хонадонларимиз обод ва фаровон 
бўлсин!

Яшасин Ўзбекистон Республикаси!
Яшасин Ўзбекистон халқи!

ВАТАНИМИЗНИНГ ОЛТИН ДАВРИНИ, ЯНГИ БУЮК ТАРИХИНИ АЛБАТТА БАРЧАМИЗ БИРГАЛИКДА ЯРАТАМИЗ!
Изчил саъй-ҳаракатлар туфайли камбағал-

лик даражаси 2017 йилдаги 35 фоиздан 4 фоиз
га туширилди. Бу рақамлар замирида рўзғори-
га барака кириб, турмуш сифати яхшиланган 
10 миллион инсоннинг қувончи ва шукроналик 
туйғулари мужассам экани таъкидланди. Шу 
тариқа ижтимоий сиёсатнинг асосий ўлчови 
рақамлар эмас, инсон ва оила ҳаётидаги аниқ 
ўзгариш бўлиши мустаҳкам қарор топди.

Президентимиз дунё ҳамжамиятида му-
носиб ўрин эгаллаш учун билимли, келажак 
касбларини пухта эгаллаган ва мустақил фи-
крлайдиган янги авлод мутахассислари зарур-
лигини таъкидлади. Шу боис, таълимга сифат 
ва мазмун олиб кирилиб, муаллимнинг обрў-
эътибори тикланмоқда, даромади ошириб бо-
рилмоқда.

Ўтган ўн йилда аҳоли 8 миллионга кўпайган 
шароитда ҳам мактабгача таълим қамрови 78 
фоизга етказилди, мактабларда 1,5 миллион қў-
шимча ўқувчи ўрни яратилди. Президент, ижод 
ва ихтисослашган мактаблар, шунингдек, хори-
жий тиллар ва касб-ҳунар ўрганиш учун яратил-
ган имкониятлар таълим тизимига янги мазмун 
олиб кирди.

Олийгоҳлардаги талабалар сони 1 миллион 
600 минг нафарга етди. Ота-оналар учун фар-
зандини олий маълумотли қилиш фақат орзу 
эмас, эришса бўладиган мақсадга айланди.

Таълим билан бир қаторда илм-фан, замо-
навий технология ва инновациялар тараққиёти-
мизнинг ҳал қилувчи омили сифатида белгилан-
ди. АT, сунъий интеллект ва креатив иқтисодиёт 

ривожига янги руҳ берилиб, 10 миллион ёшни 
рақамли индустрия ва келажак касбларига олиб 
кириш мақсад қилинди.

Президентимиз Ўзбекистон технология соҳа-
ларида жаҳонга илғор ташаббусларни таклиф 
этадиган марказга айланиши, ўзбек тили эса 
рақамли дунёда илм ва технология яратилади-
ган тил бўлиши лозимлигини таъкидлади.

Аҳоли саломатлигини муҳофаза қилишга 
ажратилаётган маблағ сўнгги йилларда 8 кар-
радан зиёд оширилди. Сифатли тиббий хизмат 
олиш имконияти марказда ҳам, ҳудудларда ҳам 
кенгайиб, 652 та янги тиббиёт муассасаси бар-
по этилди ва хусусий секторга кенг имконият 
берилди.

Натижада тиббий хизматлар ҳажми 3 карра 
ошди, илгари хорижда бажарилган 100 дан зиёд 
мураккаб диагностика ва даволаш усуллари юр-
тимизда йўлга қўйилди. Аҳолининг ўртача умр 
кўриш давомийлиги 1991 йилдаги 66,4 ёшдан 
2025 йилда 75,4 ёшга етди, гўдаклар ва оналар 
ўлими 4 баробар камайди.

Халқимизнинг бебаҳо маънавий меросига 
муносиб равишда Ислом цивилизацияси мар-
кази, Имом Бухорий ва Бурҳониддин Марғи-
ноний ёдгорлик мажмуалари каби бетакрор 
илмий-маърифий даргоҳлар барпо этилди. 
Ушбу масканлар юртимиз ва ислом оламида, 
бутун жаҳонда катта эътирофга сазовор бўла-
ётгани қайд этилди. Улуғ аждодларимизнинг 
илмий-маънавий меросини ўрганиш ва дунёга 
кенг тарғиб этишга қаратилган бундай бунёдкор-
лик ишлари изчил давом эттирилади.

Давлатимиз раҳбари Янги Ўзбекистон ёшла-

рини мамлакатимизнинг энг катта бойлиги ва 
эртанги кунимизнинг ҳал қилувчи кучи деб ата-
ди.

Токио ва Париж Олимпия ҳамда Паралим-
пия ўйинларидаги тарихий ютуқлар, футбол-
чиларимизнинг илк бор жаҳон чемпионатида 
иштирок этгани, ёшларнинг халқаро фан олим-
пиадалари, танлов ва фестиваллардаги ғалаба-
лари халқимизга катта ифтихор бағишламоқда. 
Самарқандда ўтадиган Жаҳон шахмат олим-
пиадаси ва гроссмейстер Жавоҳир Синдоров-
нинг жаҳон шахмат тожи учун кураши олдидан 
ёшларимизга улкан зафарлар тилаб қолинди. 
Ўғил-қизларимиз олдинга интилиш ва доимий 
изланишдан ҳеч қачон тўхтамасликка даъват 
этилди.

Президентимиз мамлакатимиз тараққиёт-
нинг мутлақо янги даврига қадам қўяётганини 
таъкидлади. “Келгуси ўн йиллик биз учун мил-
лий юксалиш даври бўлади”, деди давлатимиз 
раҳбари ва бу мақсадга халқимизнинг ақл-зако-
вати, меҳнати ҳамда бирдамлиги орқали эри-
шилишини қайд этди.

Шу мақсадда келгуси йилларда инсон қадри-
ни янада юксалтирадиган еттита миллий дастур 
амалга оширилади. Улар таълим ва тиббиётдан 
тортиб, юқори технологияли иқтисодиёт, эколо-
гия, адолат, маҳалла ва ташқи сиёсатгача бўл-
ган устувор йўналишларни ягона мақсад атро-
фида бирлаштиради.

Биринчи миллий дастур билим ва малакани 
тараққиётимизнинг асосий капиталига айланти-
ришга қаратилган.

Иккинчи миллий дастур халқимизнинг 

соғлом бўлиши ва узоқ умр кўришини таъмин-
лашга хизмат қилади.

Учинчи миллий дастур иқтисодиётни юқори 
технология ва меҳнат унумдорлиги моделига ўт-
казишга қаратилган.

Тўртинчи миллий дастур сув ва табиатга му-
носабатни тубдан ўзгартиришга йўналтирилади.

Бешинчи миллий дастур суд мустақиллиги-
ни кучайтириш ва қонун устуворлигини умумий 
қадриятга айлантиришга қаратилади.

Олтинчи миллий дастур маҳаллани жамият 
тараққиётининг асосий буюртмачисига айланти-
ради.

Еттинчи миллий дастур Ўзбекистоннинг 
тинчлик ва дўстлик диёри, бағрикенг ўлка сифа-
тидаги нуфузини ҳар томонлама юксалтиришга 
қаратилган.

Юртимизнинг очиқ, прагматик ва тинчликпар-
вар сиёсати узоқ муддатли тараққиётни таъмин-
лашга хизмат қилмоқда. Марказий Осиёда аҳил 
қўшничилик, стратегик шериклик ва дўстлик 
алоқаларини кенгайтиришда тарихий ютуқларга 
эришилиб, Мустақил Давлатлар Ҳамдўстлиги, 
Европа Иттифоқи, Америка, Осиё-Тинч океани 
минтақаси ва араб-мусулмон дунёси давлатла-
ри билан муносабатлар мустаҳкамланди.

Шарқий Европа, Африка ва Лотин Америка-
сида янги ҳамкорлик йўналишлари очилди, Ўз-
бекистон билан дипломатик муносабат ўрнатган 
давлатлар сони қарийб 170 тага етди. Кўп қирра-
ли, вазмин ва мувозанатли ташқи сиёсат ҳамда 
иқтисодий дипломатия изчил давом эттирилади.

Мамлакатимиз 2027-2029 йилларда Қў-
шилмаслик ҳаракатига илк маротаба раислик 

қилади ва 120 дан ортиқ давлатни бирлаштир-
ган ушбу глобал тузилма самарадорлигини 
оширишга қаратилган ташаббусларни илгари 
суради. Афғонистон бўйича конструктив сиёсат 
қатъий давом эттирилиши қайд этилди.

Президентимиз тантанада иштирок этган 
дипломатик корпус вакиллари, хорижий ом-
мавий ахборот воситалари ходимлари ҳамда 
АҚШ, Туркия ва Сингапурдан келган юқори мар-
табали меҳмонларга самарали ҳамкорлик учун 
миннатдорлик билдирди.

Мамлакатимиз етакчиси нутқининг якуни-
да халқимизга ишонч билан мурожаат қилди: 
“Биз бугун кечагидан кучлимиз. Насиб этса, 
эртага бундан ҳам кучли бўламиз. Ўттиз беш 
йиллик мустақил тараққиёт йўли бир ҳақиқатни 
кўрсатди: халқ ва давлат ягона мақсад йўлида 
бирлашиб, астойдил ҳаракат қилса, забт этиб 
бўлмайдиган марранинг ўзи йўқ”.

Президентимиз ягона Ватан ва ягона халқ 
бўлиб, янги ҳаёт ва буюк келажакни биргалик-
да барпо этишга чақирди. Ватанимизнинг олтин 
даври ва янги буюк тарихи халқимизнинг мато-
нати, меҳнати ва бирдамлиги билан яратилиши-
га қатъий ишонч билдирилди.

Давлатимиз раҳбари бутун халқимизни Ўз-
бекистон Республикаси давлат мустақиллиги-
нинг 35 йиллиги билан яна бир бор табриклаб, 
юртимиз тинч, хонадонларимиз обод ва фа-
ровон бўлишини тилади. Истиқлолимиз ижод-
кори ва ҳақиқий бунёдкори бўлган халқимизга 
шон-шарафлар тилаб, “Яшасин Ўзбекистон 
Республикаси! Яшасин Ўзбекистон халқи!” 
дея мурожаатини якунлади.

Шу муносабат билан Тош-
кент вилояти ҳокимлигида 
юксак мукофотларни танта-
нали равишда топшириш ма-
росими бўлиб ўтди.

Тадбирни вилоят ҳокими 
Зойир Мирзаев очиб, дав-
латимизнинг юксак муко-
фотларига сазовор бўлган 
юртдошларимизни самимий 
муборакбод этди. Уларнинг 

мамлакатимиз ва ҳудудла-
римиз тараққиёти, халқ фа-
ровонлиги йўлидаги фидо-
корона меҳнатини алоҳида 
эътироф этди.

Тантанали маросимда 
давлат мукофотларини мам-
лакатимиз раҳбари номидан 
вилоят ҳокими ўз эгаларига 
топширди.

Шунингдек, вилоят ҳоким-

лиги жамоаси, фаоллар, де-
путатлар, вилоят бошқарма 
ва ташкилотларининг бир 
гуруҳ масъулларига "Ўзбе-
кистон Республикаси давлат 
мустақиллигининг 35 йилли-
ги" эсдалик нишонлари топ-
ширилди.

Мукофотланганлар юк-
сак эътибор ва ишонч учун 
самимий миннатдорлик 

билдириб, ушбу эътироф 
уларни ўз вазифаларига 
янада катта масъулият би-
лан ёндашиш, халқ фаро-
вонлиги ва юрт тараққиёти 
йўлида сидқидилдан меҳнат 
қилишга ундашини таъкид-
ладилар.

Тошкент вилояти 
ҳокимлиги 

Ахборот хизмати

Жангил ая 1921 йилда Бўка туманида 
таваллуд топган. У бир асрдан зиёд умри 
давомида юртимизда рўй берган кўплаб та-
рихий жараёнларга гувоҳ бўлди. Замонлар 
ўзгарди, қишлоқлар қиёфаси янгиланди, 
одамларнинг турмуш шароити яхшиланди. 
Аммо Жангил ая ҳаётининг мезони ўзгар-
мади: яъни, ҳалол меҳнат, элга наф келти-
риш.

Ўрта маълумотли Жангил ая меҳнат 
фаолиятини 1956 йилда тумандаги жамоа 
хўжалигида бошлади. 1963 йилдан 1978 
йилга қадар Темир Ниязов номли жамоа хў-
жалигида ишлади. Қайси ишни топшириш-
масин, сидқидилдан меҳнат қилди. Жангил 
ая 1978 йилда нафақага чиққан бўлсада, 
ҳеч тиниб-тинчимади: оиласи, маҳалла ва 
атрофидаги инсонлар ташвиши билан яша-
ди. Шу сабабли ҳам онахон «Янгиобод» 

маҳалласининг энг ҳурматли ва эъзозли 
нуронийси. 

Дарҳақиқат, Жангил аянинг бир асрлик 
ҳаётий тажрибаси маҳалладошлари, ай-
ниқса, янги оила қурган ёшлар учун катта 
мактабдир. Онахон оила муқаддас қўрғон, 
тинчлик эса энг улуғ неъмат эканини кўп 
бора таъкидлайди. Шу боис маҳалла фаро-
вонлигига ҳисса қўшиш, ёш оилалар ўрта-
сида турли келишмовчиликларнинг олдини 
олиш, ажримларни камайтиришга қаратил-
ган тарғибот тадбирларига доимо бош-қош.

– Оилада бир-бирини тушуниш, кечи-
риш ва ҳурмат қилиш орқали барча қи
йинчиликларни енгиб ўтса бўлади, – дейди 
Жангил ая. – Ёшлар шошмасин, катталар-
нинг маслаҳатига қулоқ солишсин. Оилада 
меҳр-оқибат бўлса, хонадонга барака кира-
веради.

Бугун Жангил ая икки нафар фарзанди, 
9 набираси, 28 эвараси ва 3 нафар чевара-
лари ардоғида. Унинг хонадони меҳмон ари-
майдиган, дуо ва эзгу тилаклар тинмайдиган 
файзли маскан. Пири бадавлат онахон учун 
фарзандларининг меҳри, набира-чеварала-
рининг ҳурмати энг катта бойлик.

Шу кунларда Жангил аянинг ҳаёти-
да яна бир унутилмас воқеа юз берди. 
Ўзбекистон Республикаси Президентининг 
мамлакатимиз мустақиллигининг 35 йил-
лиги муносабати билан қабул қилинган 
фармонига мувофиқ, бир асрдан зиёд умр 
кечириб, ҳалол меҳнати ва ибратли ҳаёти 
билан эл ҳурматига сазовор бўлган Жангил 
ая Агзамова «Шуҳрат» медали билан тақ-
дирланди.

Байрам арафасида мукофотни тантана-
ли равишда топшириш учун вилоят ҳоки-
ми Зойир Мирзаев бошчилигида фаоллар 
Жангил ая хонадонида бўлишди. Онахонни 
мукофот билан самимий қутлаб, унга мус
таҳкам соғлик, хотиржамлик, шунингдек,  
фарзандлари, набира-чеваралари ардоғи-
да яна кўп йиллар умргузаронлик қилишни 
тиладилар.

Бундай эътибордан ҳаяжонланган Жан-
гил ая кўзларида ёш билан дуога қўл очиб, 
юртимиз тинчлиги, халқимиз янада фаро-
вон яшаши, осойишта кунларимиз барда-
вом бўлишини тилади.

Нигора ЎРОЛОВА,
"Тошкент ҳақиқати" 

мухбири
Жалолиддин ЭСОНОВ

олган сурат

¥АР БИР 
ФОТОСУРАТДА – 
ЮРТ ТАРИХИ

Қарийб ярим асрлик меҳнат фа-
олиятим давомида, эҳтимол, Ўзбе-
кистоннинг энг олис қишлоқлари-
гача бориб, юртимизнинг деярли 
барча гўшаларини кезгандирман, 
Тошкент вилоятини эса узунасига 
ва кўндалангига айланганман. Қаер-
га бормай, Ватанини жон-дилидан 
севувчи, ўз касбига садоқат билан 
меҳнат қилаётган фидойи инсон-
ларга дуч келганман. Улар орасида 
қишлоқ хўжалиги ва саноат соҳаси 
вакиллари, тадбиркорлар, илм-фан 
ва маданият намояндалари бор.

Фотомухбирнинг вазифаси – ҳаётнинг ҳар 
бир лаҳзасини тарихга муҳрлаш, фотосурат 
орқали қаҳрамоннинг феъл-атвори, руҳияти, 
ҳис-туйғулари, ўз ишига муносабатини ифода-
лай билиш. Шу билан бирга, сурат композиция-
сига ҳам алоҳида эътибор қаратиш керак. Зеро, 
ўқувчи фотосуратга бир назар ташлабоқ, унда 
нима тасвирланганини англаши, воқеа-ҳодиса 
ҳақида муайян тасаввурга эга бўлиши ва ўз фик
рини шакллантира олиши муҳим.

Республикамизнинг етакчи босма нашрла-
ри билан ҳамкорлик қилиб, йиллар давомида 
матн муаллифлари – журналистлар билан 
биргаликда Мустақиллик йилномасини яра-
тишга ўз ҳиссамни қўшишга ҳаракат қилдим.

Замон ўзгарди, биз фойдаланаётган тех-
ника ва технологиялар ҳам такомиллашди. 
Плёнка билан ишлаган даврларимизни ҳам 
яхши эслайман. Ўша пайтларда биргина плён-
канинг ёруғликда қолиб кетиши ёки шикастла-
ниши бир неча кунлик машаққатли меҳнатни 
бир зумда йўққа чиқариши мумкин эди.

Бугун эса рақамли технологиялар даври-
да фотографиянинг техник жиҳатлари анча 
енгиллашди. Аммо бир нарса ўзгаргани йўқ: 
фотомухбирнинг ижодий нигоҳи, ўзи истаган 
лаҳзани илғаб олиш ва уни ноёб кадрга айлан-
тира билиш маҳорати ҳануз энг муҳим мезон 
бўлиб қолмоқда.

Ҳар доим объективим ҳаётнинг фақат 
ёрқин ва гўзал лаҳзаларини муҳрлашини, су-
ратларимда ҳаётнинг бутун ранг-баранглиги, 
жозибаси ва албатта, ўзига хослиги акс этиши-
ни истайман.

Юртимиз мустақиллигининг 35 йиллиги 
арафасида давлатимиз раҳбари фармонига 
кўра "Дўстлик" ордени билан тақдирландим. 
Бу мен учун катта шараф. Мен бу мукофотни 
нафақат менинг, балки «Тошкент ҳақиқати» 
ва «Ташкентская правда» газеталари ижодий 
жамоасининг фидойи меҳнатига ҳам берилган 
муносиб баҳо деб қабул қиламан. Бу юксак 
эътироф менга янада ғайрат билан меҳнат қи-
лиш учун катта руҳ ва куч бағишлади.

Ҳамкасбларим билан елкама-елка туриб, 
бундан кейин ҳам мақолалар ва уларни безов-
чи фотосуратлар орқали Янги Ўзбекистоннинг 
шиддат билан ўзгариб, порлоқ келажак сари 
интилаётган қиёфасини акс эттиришга ҳаракат 
қиламан.

Рашид ГАЛИЕВ,
фотомухбир

ФУ£АРОЛИК
МАҚОМИ

Тадбирда Тошкент вилояти ҳокими 
Зойир Мирзаев, вилоят Ички ишлар бош 
бошқармаси бошлиғи Абдувосит Абдураз-
зоқов, тегишли ташкилот ва идоралар ва-
киллари ҳамда фуқароликка қабул қилин-
ган бир гуруҳ шахслар иштирок этишди.

Маросим давомида Президент фармо-
ни асосида Ўзбекистон Республикаси фуқа-
ролигига қабул қилинган 48 нафар шахсга 
паспортлар топширилди.

Таъкидланганидек, фуқаролик – инсон-
нинг давлат билан ҳуқуқий боғлиқлигини 
ифодаловчи муҳим мақом бўлиб, Конститу-
ция ва қонунларда белгиланган ҳуқуқ ҳамда 
эркинликлардан фойдаланиш имконини 
беради.

Тадбир якунида фуқароларга эзгу тилак
лар билдирилиб, юртимиз равнақи ва та-
раққиётига муносиб ҳисса қўшиш, жамият 
ҳаётида фаол иштирок этиш истаги билди-
рилди.

Тошкент вилояти ҳокимлиги 
Ахборот хизмати

Шу куни ҳарбий хизматчи-
лар учун барпо этилган 24 та 
хизмат уйининг калитлари тан-
танали равишда топширилди.

Маросимда иштирок этган 
туман ҳокими Музаффар Ра-
шидов, Чегара қўшинлари раҳ-
барияти, туман раҳбарлари, 
фахрийлар, кенг жамоатчилик 
вакиллари ҳамда ҳарбий хиз-
матчиларнинг ота-оналари 
ва яқинлари сўнгги йилларда 
давлатимиз томонидан ҳарбий 
хизматчилар ва уларнинг оила 
аъзоларини ҳар томонлама 
қўллаб-қувватлаш, улар учун 

турмуш шароитларини яратиш, 
ижтимоий ҳимоясини кучайти-
риш, уй-жой билан таъминлаш-
га алоҳида эътибор қаратила-
ётганини эътироф этдилар.

Шунингдек, тадбир давоми-
да туман ҳокимлиги томонидан 
ҳарбий хизматчиларга эсдалик 
совғалари топширилди.

Бу Ватан сарҳадлари дахл-
сизлиги ва юртимиз тинчлигини 
ишончли ҳимоя қилиб келаёт-
ган ҳарбий хизматчиларга бил-
дирилаётган ҳурмат ва эҳти-
ромдир.

Ўз мухбиримиз

Хабар қилганимиздек, Ўзбекистон Рес
публикаси Мустақиллигининг 35 йиллиги му-
носабати билан Президентимизнинг тегишли 
Фармонларига мувофиқ, мамлакатимиз та-
раққиётига муносиб ҳисса қўшиб, халқ ман-
фаати йўлида самарали меҳнат қилаётган бир 
гуруҳ юртдошларимиз давлат мукофотлари 
билан тақдирландилар.

ЧЕГАРАЧИЛАРГА 
ЯНГИ ХОНАДОНЛАР
ТОПШИРИЛДИ

 Туҳфа

МА¥АЛЛАНИНГ ЭЪЗОЗЛИ ОНАХОНИ

 Юз билан юзлашганлар

Баъзи инсонларнинг умрини йиллар билан эмас, яхши 
амаллари билан ўлчагингиз келади. Сабаби, уларнинг ҳаёти 
ёшлар учун ибрат мактабига айланади. Бўка туманида умргу-
заронлик қилаётган 105 ёшли Жангил ая Агзамованинг ҳаёт 
йўли ана шундай ибратли саҳифаларга бой.

Ўзбекистон Республикаси Мус
тақиллигининг 35 йиллиги муноса-
бати билан Тошкент вилояти ҳоким-
лигида Ўзбекистон Республикаси 
Президенти Фармони асосида Ўзбе-
кистон Республикаси фуқаролигига 
қабул қилинган шахсларга паспорт-
ларни тантанали топшириш мароси-
ми бўлиб ўтди.

 Эътироф

Ўзбекистон Республикаси 
Мустақиллигининг 35 йиллиги 
муносабати билан Қибрай ту-
манида хизмат қилаётган ҳар-
бий хизматчиларга муносиб 
байрам совғаси улашилди.

Учрашувда “Ўзбекистон – 2030” 
стратегиясида белгиланган мақсад 
ва кўрсаткичларга тўлақонли эри-
шиш, ҳудудни ривожлантиришга қа-
ратилган стратегик ҳужжатларни ўз 
вақтида ва сифатли ишлаб чиқиш 

ҳамда уларнинг ижросини тизимли 
ташкил этиш масалалари муҳокама 
қилинди.

Шунингдек, ҳудуддаги мавжуд 
муаммоларни барвақт аниқлаш, 
уларни тезкор ҳал этиш, устувор 

йўналишларни чуқур таҳ-
лил қилиш ва стратегик 
мақсадларга эришиш-
га тўсқинлик қилаётган 
омилларни бартараф 
этиш бўйича ҳамкорлик-

ни кучайтириш зарурлиги таъкид-
ланди.

Шунингдек, Ўзбекистон Респуб
ликаси Президентининг 2025 йил 
29 декабрдаги ПҚ-394-сон қарорида 
белгиланган вазифаларни самара-

ли амалга ошириш юзасидан аниқ 
ва амалий таклифларни ишлаб 
чиқишга алоҳида эътибор қаратил-
ди.

Шу билан бирга, Стратегик ри-
вожланиш ва ислоҳотлар агент-
лиги томонидан ишлаб чиқилган, 
ҳудудлардаги ижтимоий ва ком-
мунал объектлар, инфратузилма 
ҳамда уларга оид маълумотларни 
ягона тизимда акс эттирувчи Гео-
портал имкониятлари ҳам муҳока-
ма қилинди.

Мазкур тизимни ҳудуд раҳбария

ти ва масъулларга тақдим этиш, 
ундан амалий фойдаланиш самара-
дорлигини ошириш бўйича келишиб 
олинди.

Учрашув якунида белгиланган 
вазифаларни сифатли ва ўз вақти-
да амалга ошириш, ҳудуд риво-
жига таъсир кўрсатувчи масала-
ларни манзилли ҳал этиш ҳамда 
стратегик кўрсаткичлар ижросини 
доимий мониторинг қилиш бўйича 
тегишли масъулларга вазифалар 
белгиланди.

Ўз мухбиримиз

МУКОФОТ  
МУБОРАК!

СТРАТЕГИК РИВОЖЛАНИШ МАСАЛАЛАРИ 
МУҲОКАМА ҚИЛИНДИ

Тошкент вилоя
ти ҳокими Зойир 
Мирзаев Ўзбекис
тон Республикаси 
Президенти ҳузу-
ридаги Стратегик 
ривожланиш ва 
ислоҳотлар агент-
лиги масъуллари 
ҳамда тегишли 
раҳбарлар билан 
мулоқот ўтказди.

БИР АСРЛИК ЙЎЛ
БЕКОБОД:

Сирдарё бўйида қад ростлаган Бекобод – Тошкент вилоятининг 
ўзига хос табиати, меҳнаткаш ва фидойи инсонлари, бой тарихи 
ҳамда бунёдкорлик анъаналари билан ажралиб турадиган мас
канлардан бири. Бу замин асрлар давомида турли даврлар, тур-
ли тақдирлар ва турли воқеаларга гувоҳ бўлиб келган. Бугун эса 
унинг қиёфасида тарихий хотира билан замонавий тараққиёт, кўҳ-
на анъаналар билан янгиланиш руҳи ёнма-ён намоён бўлмоқда.

Айни кунларда мамлакатимиз 
Мустақиллигининг 35 йиллиги ҳамда 
Бекобод туманининг 100 йиллиги 
кенг нишонланаётгани ҳудуднинг 
бир асрлик йўли, бугунги қиёфаси ва 
эртанги истиқболига назар ташлаш 
учун ўзига хос фурсат бўлди.

Бир аср – оддий вақт ўлчови 
эмас. У бир неча авлоднинг умри, 
меҳнати, изланиши, орзу-интилиш
лари ва бунёдкорликлари билан 
тўлган улкан тарихдир. Бекободнинг 
юз йиллик қиссаси ҳам, аввало, шу 
заминни обод этган, унинг равнақи-
га ҳисса қўшган инсонлар тақдири 
билан чамбарчас боғлиқ.

Бекободнинг тарихи, аввало, 
Сирдарё билан боғлиқ. Дарё бўйи-
даги табиий шароит, серҳосил ер-
лар, савдо ва карвон йўллари ҳудуд 
ҳаётининг шаклланишида муҳим 
омил бўлиб хизмат қилган.

Халқ хотирасида сақланиб ке-
лаётган айрим ривоятларда буюк 
шоир ва саркарда Заҳириддин 
Муҳаммад Бобурнинг Сирдарё бўй-
ларидан ўтганлиги ҳақида ҳикоялар 
учрайди. Бундай ривоятлар тарихий 
факт сифатида эмас, балки авлод-
дан-авлодга ўтиб келаётган халқ хо-
тирасининг бир кўриниши сифатида 
қадрлидир. Чунки тарих фақат сана-
лар ва ҳужжатлардан иборат эмас. 
У халқ хотирасида яшаган номлар, 
воқеалар ва манзиллар орқали ҳам 
авлодлар онгида сақланиб қолади.

Аммо бу заминнинг хотирасида 
яна бир афсона чуқур из қолдирган 
– у шунчаки оғиздан-оғизга кўчиб 

юрган ривоят эмас, балки ҳудуднинг 
номларида, тош ва сувида муҳрла-
ниб қолган афсонадир. Бекобод яқи-
нида, Сирдарё устида қад ростлаган 
машҳур тўғон бежиз Фарҳод номи 
билан аталмаган – халқ тасаввури-
да у муҳаббат йўлида тоғни ёрган 
афсонавий ошиқ, Алишер Навоий 
«Хамса»сига абадий нақшланган 
Фарҳод тимсолининг ўзгинасидир. 
Унинг ёнида битган шаҳарча эса 
Ширин деб номланган, тоғ этагида-
ги қоя «Фарҳод қояси», ундан сизиб 
оқувчи сой эса «Ширингиз сойи» деб 
аталган – гўё табиатнинг ўзи бу икки 
ошиқнинг номини асрлар оша ёдда 
сақлаб қолган.

Табиат бу заминга ўзига хос овоз 
ҳам берган. Туманнинг жанубий 
қисмида тез-тез эсиб турадиган кучли 
шамол халқ орасида шунчаки об-ҳа-
во ҳодисаси эмас, балки «Бекобод 
шамоли» номи билан алоҳида ата-
ладиган, ушбу диёрга хос бир белги-
га айланган. Водийдан келиб, дашту 
далаларни кезиб ўтувчи бу шамол 
гўё асрлар давомида бу ерда яшаган 
халқнинг нафаси, унинг матонати ва 
сабр-тоқатининг рамзидек туюлади.

Бугунги Бекобод қиёфасида эса 
ана шу тарихий руҳ замонавий та-
раққиёт билан уйғунлашмоқда. Кўҳ-
на заминнинг табиий ва тарихий 
салоҳияти замонавий шаҳарсозлик, 
ободонлаштириш ва бунёдкорлик 
ишлари билан янги мазмун касб эт-
моқда.

Бекобод туманининг бир асрлик 
тарихини фақат маъмурий ўзгариш

лар ёки турли даврлар билан ўлчаб 
бўлмайди. Бу, энг аввало, шу ерда 
яшаган ва меҳнат қилган инсонлар-
нинг тарихидир.

Йиллар давомида ҳудудда 
ишлаб чиқариш, қишлоқ хўжали-
ги, таълим, маданият, ижтимоий 
соҳа ва бошқа йўналишларда катта 
меҳнат қилинди. Авлодлар алмаш-
ди, даврлар ўзгарди, ҳаёт талабла-
ри янгиланди. Аммо бир анъана – 
меҳнат қилиш, бунёд этиш ва юртга 
дахлдорлик туйғуси сақланиб қолди.

Мустақиллик йилларида мам-
лакатимизнинг барча ҳудудларида 
бўлгани каби Бекободда ҳам аҳоли-
нинг турмуш шароитини яхшилаш, 
маҳаллаларни обод қилиш, йўл ва 
инфратузилмани ривожлантириш, 
ижтимоий объектларни янгилаш-
га эътибор қаратилди. Бугун кўзга 
ташланаётган янги йўллар, обод 
маҳаллалар, замонавий ижтимоий 
объектлар, кўкаламзор ҳудудлар 
ва янгиланаётган масканлар – бу-
ларнинг барчаси ҳудуд ҳаётида юз 
бераётган ўзгаришларнинг амалий 
ифодасидир.

Бекобод туманида мамлакати-
миз мустақиллигининг 35 йиллигига 
бағишланган асосий байрам тадби-
ри кенг нишонланди.

Тантанада истиқлол йилларида 
мамлакатимизда амалга оширилган 
бунёдкорлик ишлари, эришилган 
ютуқлар, инсон қадрини улуғлаш, 
аҳоли фаровонлигини ошириш бо-
расидаги саъй-ҳаракатлар ҳақида 
сўз юритилди.

Тадбирда турли авлод вакилла-
рининг бир майдонда жам бўлгани 
ҳам ўзига хос рамзий маъно касб 
этди. Кексалар мустақиллик йил-
ларида юз берган ўзгаришларни 
ҳаётий тажрибаси билан баҳолаган 
бўлса, ёшлар келажак ҳақидаги орзу 
ва мақсадларини ифода этди. Асли-
да, истиқлол байрамининг мазмуни 
ҳам шунда: бу сана шунчаки танта-
на қилиш учун эмас, балки босиб 
ўтилган йўлга назар ташлаш, эри-
шилган натижаларни қадрлаш ва ке-
лажак олдидаги масъулиятни чуқур 
ҳис этиш учун ҳам муҳим.

Ижодкорлар билан ташкил этил-
ган учрашувда Ўзбекистон Ёзувчи-
лар уюшмаси раиси, Ўзбекистон 

халқ шоири, сенатор Сирожиддин 
Саййид, Ўзбекистон халқ ёзувчи-
си Муҳаммад Али, адабиётшунос 
олим, профессор Қозоқбой Йўлдо-
шев, профессор Баҳодир Каримов 
ҳамда туман ҳокимлиги вакиллари 
иштирок этишди.

Мулоқот давомида адабиётнинг 
жамият маънавий ҳаётидаги ўрни, 
ижодкорнинг масъулияти, ёш авлод 
тарбиясида бадиий сўзнинг беқиёс 
аҳамияти ҳақида фикрлар билди-
рилди. Чунки ҳудуд тарихи фақат 
моддий бунёдкорлик билан эмас, 
унинг маънавий ҳаёти билан ҳам 
белгиланади: бинолар, йўллар ва 
иншоотлар давр қиёфасини акс эт-
тирса, адабиёт ва санъат халқнинг 
руҳий оламини, унинг орзу-интилиш
ларини сақлаб қолади.

Учрашувда туман ҳамда Тошкент 
вилоятида яшаб, самарали ижод қи-
либ келаётган бир гуруҳ ижодкорлар-
га Ўзбекистон Ёзувчилар уюшмасига 
аъзоликка қабул қилинганликларини 

тасдиқловчи гувоҳномалар тантана-
ли равишда топширилди.

Юбилей муносабати билан «Кўҳ-
на заминдаги Янги Бекобод» ном-
ли китобнинг нашр этилгани ҳам 
алоҳида эътиборга лойиқ. Китобда 
Бекободнинг тарихи, бугунги ҳаёти, 
ҳудуд тараққиётига муносиб ҳисса 
қўшган инсонлар, кейинги йилларда 
амалга оширилган янгиланишлар 
ҳақида маълумотлар жамланган.

Бундай нашрларнинг аҳамияти 
шундаки, улар бугунги кунни эртан-
ги авлод учун сақлаб қолади. Вақт 
ўтади, авлодлар алмашади, шаҳар 
ва маҳаллалар қиёфаси яна ўзга-
ради – аммо китоб саҳифаларида 
муҳрланган тарих ўз қадрини йўқот-
майди. Шу боис «Кўҳна заминдаги 
Янги Бекобод» нафақат юбилей му-

носабати билан тайёрланган нашр, 
балки авлодлар ўртасидаги маъна-
вий кўприк сифатида ҳам аҳамият-
лидир.

Юбилей тадбирлари доираси-
да Ўзбекистон Бадиий ижодкорлар 
уюшмаси аъзоси, таниқли фототас
вирчи Султонбой Деҳқоновнинг 
«Янги Бекобод – янги манзиллар» 
номли шахсий фотокўргазмаси ҳам 
ташкил этилди. Кўргазмадан 45 та 
ижодий иш ўрин олди.

Суратларда Бекободнинг бугунги 
ҳаёти турли ракурсларда акс этти-
рилди: меҳнат қилаётган инсонлар, 
обод маҳаллалар, янгиланаётган 
ҳудудлар, ёш авлод, табиат манза-
ралари ва бунёдкорлик жараёнла-
ри фототасвирларда ўз ифодасини 
топди. Айниқса, «Янги Бекобод» 
туркумидаги фотолавҳалар ҳудудда 
сўнгги йилларда амалга оширила-
ётган ўзгаришларни бадиий нигоҳ 
орқали намоён этди.

Дарҳақиқат, фототасвир – вақт-

нинг бир лаҳзасини сақлаб қолади-
ган ўзига хос хотира. Бугун оддий 
туюлган манзара эртага тарихга 
айланиши мумкин. Шу жиҳатдан 
кўргазмани Бекободнинг бугунги 
қиёфасини келажак учун сақлаб қо-
лаётган тасвирий солнома, дейиш 
мумкин.

Юбилей тадбирларининг ман-
тиқий давоми сифатида туман мар-
казидаги бош майдонда катта кон-
церт дастури ҳам ташкил этилди. 
Унда таниқли санъаткорлар, ижодий 
жамоалар ва ёш истеъдод эгалари 
иштирок этишди. Миллий мусиқа ва 
замонавий саҳна чиқишлари уйғун-
лигидаги дастур байрамга йиғилган 
минглаб тумандошларга кўтаринки 
кайфият улашди.

Аммо байрам манзарасининг энг 
муҳим жиҳати саҳнадаги чиқишлар 
эмас, балки майдонда жам бўлган 
халқнинг кайфияти эди. Ёшу қари 
бир даврада жам бўлиб, истиқлол 
шукуҳини биргаликда ҳис этди. 
Бу қувончнинг замирида тинч ва 
осойишта ҳаёт, Ватанга дахлдорлик, 
ўз юрти ва келажагига ишонч каби 
туйғулар мужассам эди.

Ҳар қандай бунёдкорликнинг асл 
мазмуни ҳам инсон манфаатида на-
моён бўлади. Обод кўча, замонавий 
бино ёки янгиланган инфратузилма, 
аввало, одамларнинг ҳаётини яхши-
лашга хизмат қилгандагина ўзининг 
ҳақиқий қийматини топади.

Янги Бекобод қиёфасида кеча 
ва бугун, тарих ва келажак ўзаро 
туташиб турибди. Бир аср давоми-
да шаклланган тажриба, меҳнат ва 
бунёдкорлик анъаналари янги давр 
талаблари билан уйғунлашмоқда.

Юбилей муносабати билан ўт-
казилган тадбирлар ҳам ана шу уй-
ғунликни ўзида мужассам этди. Бир 
томонда – юз йиллик тарих, аждод-
лар хотираси, меҳнат ва матонат. 
Иккинчи томонда эса – янгиланаёт-
ган маҳаллалар, замонавий инфра
тузилма, маънавий-маърифий 
ҳаётнинг жонланиши ва келажакка 
қаратилган интилишлар.

Шу маънода Бекобод тумани-
нинг 100 йиллиги ва мустақилли-
гимизнинг 35 йиллиги бир-бири-
дан алоҳида икки сана эмас, балки 
бир-бирини тўлдирувчи икки муҳим 
тарихий мезон сифатида намоён 
бўлди. Мустақиллик – ўз тақдирини 
ўзи белгилаш, ўз келажагини ўзи қу-
риш имконини берган буюк неъмат 
бўлса, Бекободнинг юз йиллиги ана 
шу заминда авлодлар томонидан 
яратилган тарихни англаш, қадрлаш 
ва давом эттириш учун муҳим сана 
бўлди.

Ўткир ҲОШИМОВ,
“Тошкент ҳақиқати” мухбири

 Шукуҳ

Ана шундай юксак фази-
латларни ўзида мужассам 
этган, илм-фан ва таълим 
ривожига муносиб ҳисса 
қўшган олимлардан бири 
– Муҳаммаджон Ишонқу-
ловдир. Унинг бутун ҳаёти 
илмга садоқат, ёш авлод 
тарбиясига меҳр ва Ватан 
тараққиётига хизмат қилиш 
ғояси билан йўғрилган. Устоз 
ўзининг сермаҳсул илмий 
фаолияти, юксак педагогик 
маҳорати ҳамда инсоний 
фазилатлари билан кўплаб 
шогирдлар учун ибрат мак-
табини яратди.

Муҳаммаджон Ишонқу-
ловнинг илмий-педагогик 
мероси нафақат яратилган 
илмий асарлар ёки эришил-
ган ютуқлар билан, балки 
тарбиялаган шогирдлари, 
таълим тизимига татбиқ эт-
ган илғор ғоялари ва педаго-
гик фаолиятининг самарали 
натижалари билан ҳам катта 
аҳамият касб этади. Устоз 
ўз фаолияти давомида таъ-
лим мазмунини такомил-
лаштириш, бўлажак педагог 
кадрларни ҳар томонлама 
етук мутахассис сифатида 
тайёрлаш, уларда касбий 
компетенция, маънавий 
баркамоллик ва ижтимоий 
масъулият туйғусини шакл
лантириш масалаларига 
алоҳида эътибор қаратди. 
Унинг раҳбарлиги ва ташаб
буси билан амалга оширил-
ган кўплаб лойиҳалар мам-
лакатимиз таълим тизими 

ривожида муҳим аҳамият 
касб этди. Жумладан, пе-
дагогика йўналишидаги ли-
цей-интернатнинг ташкил 
этилиши, академик лицей 
фаолиятининг такомил-
лаштирилиши, иқтидорли 
ёшларни қўллаб-қувватлаш, 
халқаро ҳамкорликни йўлга 
қўйиш борасидаги ишлари 
унинг ташкилотчилик қоби-
лияти ва стратегик фикрла-
шининг ёрқин намунасидир. 
Бу ташаббуслар натижасида 
юзлаб ёшлар нуфузли олий 
таълим муассасаларига 
ўқишга кириб, ўз иқтидорини 
намоён этиш имкониятига 
эга бўлдилар.

Устоз олим сифатида 
таълим назарияси ва ама-
лиётини уйғунлаштиришга 
алоҳида аҳамият берди. 
Унинг педагог кадрлар тай-
ёрлашнинг назарий-амалий 
асосларига бағишланган 
фундаментал тадқиқотлари, 
таълим жараёнини иннова-
цион технологиялар асоси-
да ташкил этишга оид илмий 
хулосалари бугунги кунда 

ҳам ўз аҳамиятини йўқот-
маган. Айниқса, бўлажак 
ўқитувчиларнинг касбий-пе-
дагогик сифатларини шакл-
лантириш, педагогик ама-
лиётни такомиллаштириш, 
талабаларнинг мустақил 
фикрлаши ва тадқиқотчилик 
қобилиятларини ривожлан-
тиришга қаратилган илмий 
қарашлари таълим соҳа-
сида муҳим назарий манба 
сифатида хизмат қилиб кел-
моқда.

Муҳаммаджон Ишонқу-
ловнинг яна бир муҳим 
фазилати – илм ва тарбия-
ни бир-биридан ажралмас 
тушунча сифатида талқин 
этганидир. Унинг назарича, 
ҳақиқий педагог нафақат 
билим берувчи, балки юксак 
маънавият, миллий қадрият-
лар ва умуминсоний фази-
латларни ёш авлод қалбига 
сингдирувчи тарбиячидир. 
Шу боис у ўқув жараёнида 
«Миллий тарбия асослари», 
«Халқ педагогикаси», «Оила 
педагогикаси» каби фанлар-
нинг мазмун-моҳиятини бо

йитишга, улар орқали комил 
инсонни тарбиялаш ғоясини 
ҳаётга татбиқ этишга катта 
ҳисса қўшди.

Устоз бугунги кунда ҳам 
ўзининг бой ҳаётий тажриба-
си, илмий салоҳияти ва пе-
дагогик маҳорати билан ёш 
авлодни тарбиялаш, илмий 
изланишларга йўналтириш 
ва мамлакатимиз таълим 
тизимини ривожлантириш 
йўлида самарали меҳнат 
қилиб келмоқда. Унинг сер-
мазмун ҳаёт йўли, илмга 
садоқати, Ватан равнақи ва 
инсон камолоти йўлидаги 
фидокорона меҳнати педа-
гоглар ва ёш олимлар учун 
ҳақиқий ибрат мактабидир. 

Фурсатдан фойдаланиб, 
устозни муборак 70 ёшла-
ри билан муборакбод эта-
миз. Уларга мустаҳкам соғ-
лиқ, оилавий хотиржамлик, 
илмий-ижодий фаолиятла-
рида янги муваффақиятлар 
тилаймиз.

Холбой ИБРАИМОВ,
Қори Ниёзий номидаги 

Тарбия педагогикаси 
миллий институти 

директори,
ЎзФАнинг ҳақиқий 
аъзоси, академик

Мустақиллик халқимиз 
ҳаётидаги энг буюк ва 
улуғ неъматлардан бири-
дир. Бу муқаддас тушунча 
юртимиз фуқароларининг 
эркинлиги, миллий қад
риятларимиз, тилимиз, 
тарихимиз ва маънавий 
меросимизнинг тикланиши 
билан чамбарчас боғлиқ-
дир. Мен учун эса истиқло-
лимиз яна бир жиҳати 
билан қадрли – мен Мус
тақиллик тенгдошиман!

1991 йилда Ўзбекистон ўз 
давлат мустақиллигини эълон 
қилганида янги даврнинг янги 
авлоди ҳам дунёга келди. Бугун 
Мустақиллик билан тенгдош 
авлод вакиллари юртимизнинг 
ижтимоий-иқтисодий, сиёсий 
ва маънавий ҳаётида муносиб 
ўрин эгаллашган. Биз ўз ҳаёт 
йўлимизни мустақил Ўзбекис
тоннинг тараққиёт йиллари би-
лан уйғун ҳолда кечиряпмиз.

Мустақиллик тенгдоши 
бўлиш – мен учун нафақат 
фахр, балки катта масъулият 
ҳамдир. Чунки бизга аждод-
ларимиз орзу қилган эркин ва 
фаровон юртда яшаш, унинг 
тараққиётига ҳисса қўшиш, ёш 
авлодни Ватанга садоқат ва 
миллий қадриятларга ҳурмат 
руҳида тарбиялаш вазифаси 
юкланган.

Бугун Маънавият ва маъ-
рифат маркази Бўка тумани 
бўлинмаси раҳбари сифати-
да фаолият юритар эканман, 
аҳолининг маънавий ҳаётини 
юксалтириш, айниқса, ёшлар 
ўртасида китобхонлик, ва-
танпарварлик, миллий қад
риятларга ҳурмат ва маъри-
фий дунёқарашни кенг тарғиб 
этишни ўзим учун муҳим вази-
фа қилиб белгилаб олганман. 
Мустақиллик бизга ўзлигимиз-
ни англаш, миллий тарихимиз 

ва буюк аждодларимиз меро-
сини чуқур ўрганиш имконини 
берди. Бугун юртимизда таъ-
лим, илм-фан, маданият ва 
маънавият соҳаларига қарати-
лаётган эътибор ҳар бир фуқа-
ронинг ўз салоҳиятини намоён 
этиши учун кенг имкониятлар 
яратмоқда.

Халқ депутатлари туман 
Кенгаши депутати сифати-
да эса ўзим сайланган 6-Ро-
вот сайлов округида сай-
ловчиларимнинг ишончини 
оқлаш, уларнинг мурожаат ва 
таклифларини ўрганиш, ҳу-
дудимиз тараққиётига дахл-
дор масалаларни ҳал этишда 
фаол иштирок этишни бурчим 
деб биламан. Депутатлик – ав-
вало, халқ ишончини оқлаш-
дир. Айниқса, ўзинг туғилиб 
ўсган маҳаллада бу икки карра 
масъулият юклайди. 

Шуни фахр билан айта ола-

манки, менинг тенгдошларим 
бугун турли соҳаларда меҳнат 
қилиб, Ватанимиз тараққиёти-
га муносиб ҳисса қўшишмоқда. 
Улар орасида олимлар, ўқитув-
чилар, шифокорлар, тадбир-
корлар, давлат хизматчилари, 
маданият ва санъат вакиллари, 
ҳарбийлар бор. Бу авлоднинг 
ютуқлари – мустақилликнинг ин-
сон тақдиридаги амалий ифода-
сидир. Мустақиллик тенгдоши 
бўлиш – кечаги тарихни қадр-
лаш, бугунги кунга шукр қилиш 
ва эртанги кун учун масъулият 
билан яшаш демакдир. Биз – 
Мустақиллик тенгдошлари, юр-
тимизнинг эртанги тараққиётига 
дахлдор авлодмиз. Шу боис ҳар 
биримиз ўз билимимиз, меҳна-
тимиз ва эзгу амалларимиз би-
лан Янги Ўзбекистон равнақига 
ҳисса қўшишимиз керак.

Ҳар йили Мустақиллик 
байрами арафасида йил да-
вомида бажарилган ишлар, 
эришилган ютуқлар сарҳисоб 
қилинади. Биз ҳам ортга назар 
ташласак, ютуқлар салмоқли, 
аммо ҳали қилинадиган ишлар 
кўп. Тенгдошларим билан бу 
шарафли вазифани бажа-
ришга катта масъулият билан 
киришганмиз. Ниятимиз – 
Мустақиллигимиз абадий, юр-
тимиз тинч бўлсин, халқимиз 
фаровон яшасин!

Чарос АБДУРАСУЛОВА,
Маънавият ва маърифат 

маркази Бўка тумани 
бўлинмаси раҳбари

 Қутлов
Олимлик ва устозлик – инсон ҳаётидаги энг шарафли, энг масъулиятли 

ва энг улуғ касблардан ҳисобланади. Бу икки мақом нафақат билим билан, 
балки маънавият, сабр, фидойилик ва комиллик билан чамбарчас боғлиқ-
дир. Чунки олим билим яратади, устоз эса унинг ёруғини инсон қалбига ки-
ритади. Шу маънода олимлик ва устозлик бир-бирини тўлдирувчи ва бир 
мақсадга хизмат қилувчи муқаддас йўлдир.

ШОГИРДЛАР УЧУН 
ИБРАТ МАКТАБИ

Муста³иллик 
тенгдошиман!

 Дил изҳори

ЯНГИ АХБОРОТ ПОЙТАХТИ
Тарих китобларининг саҳифала-

ри шундан далолат берадики, Тош-
кент вилояти ҳудудида Нукент каби 
қадимий Илоқ давлатининг савдо ва 
маданий маркази гуллаб-яшнаган. 
Кейинчалик буюк Темурийлар дав-
рида айнан шу ҳудудда Шоҳруҳия 
шаҳри қайта бунёд бўлган. Бугунги 
кунга келиб, бу вилоят аҳли буюк Те-
мурийлар ва бунёдкор халқ қудрати 
жўш урган даврни қайта яшамоқда. 
Янги Ўзбекистоннинг шаҳарсозлик 
соҳасидаги энг илғор ғоялари мужас-
сам бўлган мутлақо янги – Нураф-
шон шаҳрининг барпо этилаётгани 
бу фикрни тасдиқлайди.

Нурафшон – илм-фан, иннова-
циялар, “яшил” иқтисодиёт ва юксак 
турмуш сифати уйғунлашган, инсон 
манфаати устувор бўлган, шу билан 
бирга, ахборот тарқатиш учун қулай 
намунавий шаҳарга айланиши лозим 
эди. Шу мақсадда беш йил муқаддам 
уни ягона бош архитектура концеп-
цияси асосида қуриш ва ривожлан-
тириш бўйича яна бир муҳим қарор 
қабул қилинди.

Шаҳарга “Нурафшон” – яъни “нур 
таратувчи”, “зиё улашувчи” деган ном 
бекорга танланмаган. Асрлар даво-
мида айнан шу заминдан таралган 
илм-маърифат зиёси инсоният та-
факкурини ёритиб, жаҳон цивилиза-
цияси ривожига улкан ҳисса қўшди. 
Қадим замонларда бу замин Буюк 
Ипак йўлининг муҳим тармоқлари 
билан боғланган, турли халқлар, ма-
даниятлар ва тамаддунлар туташган 
чорраҳа бўлган. Бу ерда савдо-со-
тиқ, ҳунармандчилик, деҳқончилик 
ривожланган, инсоннинг бунёдкор-
лик салоҳияти авлоддан-авлодга 
ўтиб келган.

Яратганнинг назари тушган воҳа-
да Соҳибқирон бобомиз Амир Темур, 
улуғ аждодимиз Заҳириддин Муҳам-
мад Бобурнинг қутлуғ излари қолган. 
Бу юрт азалдан маърифат боғини 
яратган улуғ боғбонлар – Шайх Умар 
Боғистоний, Занги ота, Хожа Аҳрор 
Валий, Абу Бакр Шоший, Абу Сулай-
мон Банокатий каби азиз авлиёлар 
ва алломалар нафаси ҳамон яшаб 
келмоқда. Шу маънода, Нурафшон 
номи ҳам аждодларимизнинг маъна-
вий мероси ва Янги Ўзбекистоннинг 
яратувчанлик ғояларини ўзида му-
жассам этган тимсол сифатида жа-
ранглайди.

“Ўзбекистон – 2030” стратегияси-
да юртимизни минтақавий IT-хабга 
айлантириш устувор мақсадлардан 
бири сифатида белгилангани кўп-
чиликка яхши маълум. Бунинг учун 
давлат бошқаруви ва иқтисодиёт 
тармоқларини рақамлаштириш, за-
монавий алоқа инфратузилмасини 
ривожлантириш, рақобатбардош 
кадрлар тайёрлаш ҳамда инноваци-
он экотизимни кенгайтиришга алоҳи-
да эътибор қаратилмоқда. Кейинги 
йилларда яратилган қулайликлар 
самараси ўлароқ мамлакатимизда 
ахборот-коммуникация технология
лари компаниялари, юқори даро-
мадли иш ўринлари ва рақамли хиз-
матлар экспорти изчил кўпаймоқда. 
Бу жараёнларда замонавий билим 
ва кўникмаларга эга ёш мутахассис-
ларни тайёрлаш муҳим аҳамият касб 
этади.

Нурафшондаги биринчи олий 
таълим муассасаси ҳисобланган 
“Cyber University” давлат университе-
тининг ташкил этилиши мазкур эҳти-
ёж ва замон талабидан келиб чиқил-
ган оқилона қарор ҳосиласидир. 
Рақамли технологиялар вазирлиги 
ҳузурида мустақил олий таълим му-
ассасаси сифатида қарийб икки йил-
дан буён фаолият юритиб келаётган 
бу университетда ахборот ва кибер-
хавфсизлик, сунъий интеллект ва 
робототехника, киберҳуқуқ, рақамли 
криминалистика ҳамда кибериқти-
содиёт соҳалари учун халқаро та-
лабларга жавоб берадиган мутахас-
сислар тайёрланмоқда. Университет 
жамоаси халқаро киберхавфсизлик 
мусобақалари ва Шанхай ҳамкорлик 
ташкилоти доирасидаги хакатонлар-
да юқори натижаларни қўлга киритиб 
келмоқда. Экологик барқарорлик та-
мойиллари асосида шакллантирил-
ган олий илмгоҳга “Яшил кампус” 
мақоми берилган.

КЕЛАЖАК ТЕХНОЛОГИЯЛАРИ 
МАРКАЗИ

Яқинда тамал тоши қўйилган 
мазкур марказ Нурафшон шаҳрини 
келажак технологияларининг маъ-
мурий пойтахтига айлантирса, ажаб 
эмас. Зеро, бугун глобал иқтисо-
диётнинг ўзаги ва инсонлар кунда-
лик ҳаётининг ажралмас қисмига 
айланган ҳамда буюк аждодимиз 
Муҳаммад ал-Хоразмий асос солган 
алгоритмларни юксак малака билан 
ўзлаштирган янги авлод мутахассис-
ларини тайёрлашда бу марказ муҳим 
аҳамият касб этади. Дарҳақиқат, ҳо-
зирги дунёда рақобат йиллар ва ой-
лар билан эмас, балки дақиқалар ва 
сониялар билан ўлчанаётир. Рақам-
лаштиришни ортга суриб бўлмайди, 
сунъий интеллектни ўзлаштирмай, 

инновацияларга сармоя киритмай 
давлатни глобал тараққиёт йўлида 
олиб боришнинг иложи йўқ.

Умумий майдони 36 гектар бўлган 
марказ қурилишига қарийб 500 мил-
лион АҚШ доллари миқдорида ин-
вестиция жалб қилинади. У таълим, 
илмий-тадқиқот, технологик синов 
ва ишлаб чиқариш жараёнларини 
бирлаштирадиган ягона инновацион 
экотизим бўлади.

Бу марказ учун Нурафшон шаҳри-
нинг танлангани ҳам бежиз эмас. Бу 
ердаги “Cyber University”да кибер-
хавфсизлик ҳамда ахборот ҳимояси 
соҳаларида қарийб 1 минг нафар 
мутахассис тайёрланмоқда. Энди 
университет атрофида бутун мамла-
кат учун намуна бўладиган яхлит ин-
новацион кластер шакллантирила-
ди. Марказда эса киберхавфсизлик, 
сунъий интеллект, булутли техноло-
гиялар ва криптография йўналишла-
рида олтита замонавий лаборатория 
ташкил этилади. Қолаверса, сунъий 
интеллект дата-маркази ва муҳан-
дислик кластери, ҳимояланган ком-
пьютер ва маълумот узатиш қурил-
малари, юқори технологик токенлар 
ишлаб чиқариш маркази барпо эти-
лади. Учувчисиз дрон қурилмалари 
ва робототехника воситаларини си-

новдан ўтказиш учун махсус полигон 
фаолияти ҳам йўлга қўйилади.

Осиё тараққиёт банки кўмагида 
маҳаллий технологияларни тижорат-
лаштириш ва миллий маҳсулотлар-
ни халқаро бозорларга олиб чиқиш 
платформаси яратилади. Лойиҳа-
ларни барқарор электр энергияси 
билан таъминлаш учун 5 мегаватт
ли энергетика қувватлари барпо 
этилади. Марказга етакчи глобал 
компаниялар, университетлар ва 
олимларни жалб қилиш, талабалар 
ва ходимлар учун замонавий ижти-
моий, маданий ва маиший инфра-
тузилма яратиш кўзда тутилганлиги 
ҳам таъкидланди.

2026 йилда Тошкент вилоятининг 
рақамли хизматлар экспорти илк бор 
50 миллион АҚШ долларига етиши 
кутилмоқда. Мавжуд имкониятларни 
янада кенгайтириш учун Нурафшон 
ва Чирчиқ шаҳарларида замонавий 
IT парк бинолари қурилишига ҳам 
старт берилди. Мазкур масканни 
Тошкент вилоятининг сунъий интел-
лект ва рақамлаштириш марказига, 
ёшларнинг билим, истеъдод ва қо-
билиятини рўёбга чиқарадиган замо-
навий мажмуага айлантириш асосий 
мақсаддир.

ҚАЛАМИНГИЗ ЁЗИШДАН 
ТОЛМАСИН!

Давлатимиз раҳбари томонидан 
журналистларни қўллаб-қувватлаш, 
ижтимоий ҳимоялаш, эркин ва фаол 
фаолият олиб боришлари учун кенг 
имконият эшиклари очилди.

Энг эътиборлиси, миллий ме-
диамиз ривожи йўлида мустаҳкам 
ҳуқуқий баъза яратилиб, бир қанча 
янги қарорлар қабул қилинди. Хусу-
сан, Президентимизнинг 2022 йил 
27 июндаги “Оммавий ахборот воси-
таларини қўллаб-қувватлаш ва жур-
налистика соҳасини ривожлантириш 
чора-тадбирлари тўғрисида”ги Қаро-
ри бунинг ёрқин далилидир.

Президентимиз Матбуот ва 
оммавий ахборот воситалари куни 
муносабати билан соҳа вакиллари-
га йўллаган байрам табригида: “Ҳеч 
шубҳасиз, оммавий ахборот воси-
талари ходимларининг машаққатли 
меҳнатини қадрлаш, ижодий жамоа
ларни қўллаб-қувватлаш, соҳанинг 
моддий-техник базаси ва кадрлар 
салоҳиятини мустаҳкамлаш бундан 
буён ҳам Янги Ўзбекистонда олиб 
борилаётган давлат сиёсатининг 
устувор йўналиши бўлиб қолади”, – 
деган сўзлари, албатта, барчамизга 
куч, ғайрат ва шижоат бағишлади.

Ўзбекистон Журналистлар уюш-
масининг Тошкент вилояти бўлими 
ҳам бугун давлатимиз томонидан 
журналистика соҳасига қаратила-
ётган эътибор ва имкониятлардан 
унумли фойдаланган ҳолда ўз фао-
лиятини давом эттириб келмоқда.

Хусусан, айни кунда вилоятимиз-
да жами 34 та босма нашр мавжуд 
бўлиб, уларнинг 2 таси вилоят, 22 
таси туман ва шаҳар газеталаридир. 
1 та давлат телерадиоканали ва 3 та 
медиа маркази, 10 га яқин интернет 
нашрлар фаолият олиб боради. Шу-

нингдек, Республика ОАВларининг 
Тошкент вилояти бўйича мухбирла-
ри ҳам фаол.

Медиа маконига илғор лойиҳа 
ва технологиялар, янгича мулкий 
муносабатлар жадал кириб келаёт-
ган, оммавий ахборот воситалари-
ни изчил ривожлантиришга устувор 
эътибор қаратилаётган дориломон 
замонда Тошкент вилоятида ОАВ – 
телерадиоканаллар, газета ва жур-
нал, интернет нашрлари, ижтимоий 
тармоқлар, ҳокимлик ҳамда корхона 
ва ташкилотлар, муассасалар ах-
борот хизматларида жами 300 дан 
зиёд техник ва ижодий ходимлар 
фаолият кўрсатмоқда.

Тошкент вилояти медиа соҳасида 
турли даражадаги давлат мукофоти 
олганлар 23 нафарга етган. Хусу-
сан, 2022–2026 йиллар давомида 
ислоҳотларни аҳолига етказишдаги 
фаоллиги ва журналистика соҳасини 
ривожлантиришдаги муносиб хиз-
матлари эътирофи сифатида уюш-
ма аъзоларининг 5 нафари турли 
даражадаги давлат мукофотлари, 
фахрий унвонларга сазовор бўлди.

Маълумот ўрнида таъкидлаш 
жоизки, айни пайтда уюшманинг ўн-
лаб орден ва медаль олган аъзола-
ри ўз ижодини давом эттирмоқда. 

Улар орасида “Ўзбекистон халқ шо-
ири”, “Ўзбекистон Республикасида 
хизмат кўрсатган маданият ходими”, 
“Ўзбекистон Республикасида хизмат 
кўрсатган ёшлар мураббийи” унво-
нига сазовор бўлган инсонлар, шу-
нингдек, 11 нафар “Шуҳрат” медали, 
4 нафар “Дўстлик” ордени, 3 нафар 
“Меҳнат шуҳрати” ордени, 1 нафар 
“Эл-юрт ҳурмати” ордени ва 1 нафар 
“Келажак бунёдкори” медали соҳиб-
лари бор.

Масалан, 2023 йилда “Истиқбол” 
газетаси мухбири Жамила Арслоно-
ва – “Шуҳрат” медали, 2024 йилда 
“Машъал” газетасининг жонкуярла-
ридан бири Толиб Ҳакимов – “Дўст-
лик” ордени ва 2025 йилда “Чиноз 
ҳаёти” газетаси бош муҳаррири 
ўринбосари Абдужалол Раҳимов 
– “Дўстлик” ордени ва 2026 йилда 
“Машъал” газетаси бош муҳаррири 
Отабек Исроилов – “Келажак бунёд-
кори” медали билан тақдирланди. 
Бу албатта барчамиз учун қу-
вонарли ҳолат.

Шу ўринда яна бир маса-
ла бор. Кейинги йилларда 
Ўзбекистон Журналистлар 
уюшмасига аъзолар сони 
ҳам ўсиб бормоқда. Хусу-
сан, бу ўсиш сўнгги тўрт 
йилда Тошкент вилоя-
тида ҳам сезиларли да-
ражага етди. 2022 йилга қадар уюш-
ма аъзолари сони 99 нафар бўлган 
бўлса, 2025 йилда улар сони (кўчиб 
кетганлар, вафот этганлар ҳисобига) 
102 нафарга етди. Уюшма аъзолиги-
га қабул қилинишини сўраб мурожа-
ат этаётган журналистлар, хусусан, 
ёш ижодкорлар сони йил сайин ор-
тиб бораётгани эса қувонарлидир.

Тўрт нафар уюшма аъзоси – 
Маҳмуд Тоир, Гулнора Аҳмедова, 
Шаҳбоз Низомиддинов ҳамда ка-
минанинг ўзи айни пайтда вилоят 
Кенгаши депутати сифатида халқ 
ишончи ва хизмати йўлида фаоли-
ят олиб боряпмиз.

Бир неча йиллар мобайнида баъ-
зи объектив ва субъектив сабаблар-
га кўра, фаолиятини тўхтатиб қўйган 
уюшманинг Тошкент вилояти бўлими 
2022 йилда ўз фаолиятини қайтадан 
тиклаб, одимлай бошлаганди. Албат-
та ҳар қандай юридик шахс бўлсин, 
фаолиятини маблағсиз, яъни мо-
лиявий аҳволини барқарорлаштир-
масдан самарага эришолмайди. Шу 
нуқтаи назардан, бўлим фаолиятини 
самарали ташкил этиш, сақлаш ха-
ражатларини қоплаш ва моддий тех-
ника базасини мустаҳкамалаш учун 
вилоят ҳокимлигидан 139,5 миллион 
сўм субсидия маблағлари ажратил-
гани – унутилмас маърифий воқеа 
бўлганини эсга олмасам бўлмайди.

2023 йилда вилоят ҳокимлиги то-
монидан 194 миллион сўм ажратил-
дики, бу бўлим фаолиятини янада 
кенгайтириш ва жонлантириш имко-
ниятларини берди.

Уюшма аъзоларимиздан Аб-
дуҳамид Фозилов (75 ёш), Абдулла 
Маъдиев (75 ёш), Аҳмаджон Рих-
сибоев (60 ёш), Исматилла Неъ-
матиллаев (75 ёш), Абдужалол 

Раҳимов (70 ёш), Неъмат Душаев 
(60 ёш), Муҳаммаджон Отақулов 
ва Зуҳра Ҳайдарова (80 ёш) каби 
фахрийларимизинг юбилей сана-
лари ҳокимликлар, ҳомийлар ва 
ҳамкорлар иштирокида кўтаринки 
руҳда нишонланди. Шукрки, шун-
дай дилбар кечаларга биз ҳам ўз 
имконимиз билан кириб бордик.

Шундай журналистларимиз бор-
ки, улар ҳам насрда, ҳам назмда 
ижод қилиб, чарчаш нималигини 
билишмайди. Улар жамланган ҳи-
коя ва шеърларини китоб шаклида 
ўз мухлисларига тақдим этиб кел-
моқдалар. Масалан, “Чиноз ҳаёти” 
газетаси бош муҳаррири ўринбоса-
ри Абдужалол Раҳимовнинг “Сенсан 
севарим”, “Абу Али ибн Сино” ро-
мани, каминанинг “Меҳр манзилла-
ри”, “Чирчиқ тонги” газетаси масъул 
ходими Саодат Мусаеванинг “Дуо-
нинг кучи” каби бир қанча шеърий 
тўпламлари, фахрий журналистла-
римиз Собиржон Иномовнинг “Умр-
нинг ёруғ ранглари”, “Муродалининг 
умри боқий чинорлари”, “Иймон қў-
шиғи”, Озод Хушназаровнинг ҳамму-
аллифликдаги “Оҳангарон қиссаси”, 
Ханифа Зокированинг “Ибрат даф-
таридан саҳифалар”, Ойсара Дадае-
ванинг “Яшил иқтисодиёт сари”, “Тош

лардан таралган оҳанг” 
номли китоблари тақди-
мотлари ўтказилди.

Албатта ўтган йиллар 
ичида, хусусан, ортда қо-
лаётган даврда амалга 
оширолмай қолган ишла-
римиз, хато ва камчилик

ларимиз йўқ эмас. Қайсидир аъзо-
миз ҳолидан хабар ололмаганимиз 
ёки эътибор қилмаган бўлишимиз 
мумкин. Қолаверса, вилоятдаги 9 
та “Маҳорат мактаби” тўгараклари 
фаолиятининг изчиллигида суст-
кашликка йўл қўйганимиз бор гап. 
Медиа соҳасида ҳам етарлича таж
рибага эга эмаслигимиз сир эмас. 
Медиафорум ёки семинарларни 
ташкил этишда маълум бир ҳудуд 
билан чегараланиб қолаётганимиз-
ни ҳам инкор этмаймиз. Хуллас, 
ютуқлар ҳам, камчиликлар ҳам ўзи-
мизники, уларнинг қанчалик кўп ва 
оз бўлиши ўзимизга боғлиқ.

Юқоридаги ютуқ ва камчиликлар-
ни инобатга олган ҳолда, Ўзбекистон 
Журналистлар уюшмаси Тошкент 
вилояти бўлими келгусида ҳам соҳа 
вакилларини доимий қўллаб-қувват-
лаш ва журналистика соҳасини ри-
вожлантиришга қаратилган Уюшма 
Бошқарув Аппаратининг тавсиявий 
иш режаси, бўлимнинг 2026–2030 
йилларга мўлжалланган “Йўл хари-
таси” ҳамда йиллик ва ҳафталик иш 
режаларига мувофиқ фаолиятини 
янада изчиллик билан фаол давом 
эттиради. Зотан, айни ахборот асри-
да замон билан бирга қадам босиш, 
давр юкини мардона кўтариш осон 
эмас. Бироқ уюшманинг вилоят бў-
лими буни уддалашга қодир.

АХБОРОТ МАКОНИДАГИ 
ДОЛЗАРБ ҲАФТАЛИКЛАР

Бундан йигирма олти йил олдин 
янги юз йиллик бошланганида, «ХХI 
аср – ахборот асри», дея номланган 
эди. Ўшанда ахборот соҳаси ходим-
ларининг бир қадар мамнун ва хотир-
жам бўлганлари рост. Аммо, орадан 
ўтган чорак аср давомида ахборот 

майдони кенгайиб, бутун жаҳон ўр-
гимчак тўри ҳисобланган Интернет 
яралди, ижтимоий тармоқлар шакл-
ланди, сунъий интеллект ҳаётимизга 
кириб келмоқда. Демак, хотиржам-
лик учун кафолат етарли эмаслиги 
аён бўлиб бормоқда.

Шу маънода, Ўзбекистон Респуб
ликаси Президенти Администрация
си ҳузуридаги Оммавий ахборот 
воситалари учун контент тайёрлаш 
маркази, Ёшлар ишлари агентлиги, 
Ўзбекистон Журналистлар уюшмаси 
ва ҳудудий ҳокимликлар ҳамкорли-
гида мамлакатимиз бўйлаб ташкил 
этилган медиа ҳафталикларнинг 
долзарб беш кунлик анжуман бўл-
ганлигини таъкидлаш ўринли.

Янги медиа макон соҳа ходимла-
ри олдига янги вазифаларни олиб 
чиқмоқда. Кун сайин кенгайиб бора-
ётган оммавий ахборот воситалари 
сони ҳам рақобатни ошираётгани 
рост. Буларнинг барчаси ҳамкасбла-
римиздан янги билим ва кўникма-
ларни эгаллаган ҳолда ўз малака-
сини ошириб боришни талаб этади. 
Мазкур медиа ҳафталик шунинг учун 
ҳам ташкил этилди.

Мамлакатимизнинг ҳар бир ҳу-
дудида ўтказилган медиа ҳафта-
ликларда маҳаллий газеталар бош 

муҳаррирлари, ҳудудий бошқарма ва 
ҳокимликлар ахборот хизмати раҳ-
барлари, телевидение ходимлари ва 
блогосферада ўз саҳифаларини юри-
таётган вакиллар шўъбаларга бўлин-
ган ҳолда ўқув-амалий семинарларда 
қатнашди.

– Сунъий интеллект журналист 
учун ёрдамчи бўлиши керак, асосий 
восита эмас. Бироқ, ҳозирги кунда 
кўпчилик қатори айрим журналистлар 
ҳам сунъий интеллектдан ўринли ва 
мақсадли фойдаланяпти, дея олмай-
миз. Бунда уларга замонавий ахбо-
рот технологияларидан фойдаланиш 
кўникмасига эга эмаслиги ва ахборот 
тайёрлашдаги сусткашлик тўсиқ бўла-
ётгани амалий машғулотларимизда 
билдирилди. Мутахассислар 2050 
йилга бориб, олий сунъий интеллект 
яратилиши эҳтимолини башорат қил-
моқда. Демак, бугунги кун одамлари, 
айниқса, медиа ходими сунъий ин-
теллектни жиловлай олиши зарур, – 
дейди «Тошкент ҳақиқати» ва «Таш-
кентская правда» газеталари бош 
муҳаррири Тўхтамурод Ҳасанбоев.

Медиа маҳсулотини шунчаки 
тайёрлашни ҳозирги аудитория қа-
бул қила олмайди. Қабул қилса-да, 
«ҳазм қилмайди». Эндиликда ахбо-
рот тарқатувчи соҳа вакили аудито-
рия ва муҳитни таҳлил қилиши, стра-
тегия ишлаб чиқиши, натижаларни 
кузатиши ва самарадорликни баҳо-
лаши ҳам керак. Гарчи, узун матн-
лар – «лонгрид»ларнинг ўз ўқувчи-
си – аудиторияси бўлса-да, ҳозирги 
кунда инсон диққатини жамлашга 
8 сонияда муваффақ бўлиш талаб 
этилмоқда. 7-10 сониялик фурсат 
аудиториянинг ўқиш ё ўтказиб юбо-
ришини, тинглаш ё эшитмаслигини 
ҳал қилади.

Демак, милодий учинчи мингйил-
ликда журналистлар холис, тезкор 
ва таъсирчан ахборотни тайёрлаш 
ҳамда етказишда бу омилни ҳам ино-
батга олишга мажбур. Зеро, ахборот 
асри одамлари ахборотсиз яшай 
олмайди. Холис ахборот кечиккан ё 
етказилмаган медиа майдонни эса 

ёлғон, миш-миш ва гумон эгаллаши 
тайин.

Бугунги кунда ахборот макони 
жуда тез суръатларда ўзгариб боряп
ти. Бу эса журналистлардан замон 
талабларига мос билим ва кўник-
маларга эга бўлишни талаб қилади. 
Ана шундай эҳтиёждан келиб чиққан 
ҳолда ташкил этилган навбатдаги 
медиа ҳафталик ҳамкасбларимиз 
учун муҳим тажриба алмашиш ва 
мулоқот майдони вазифасини ўтади.

Ушбу платформа доирасида жур-
налистлар, матбуот котиблари, ах-
борот хизматлари вакиллари ҳамда 
соҳага қизиқувчи мутахассислар за-
монавий журналистика тенденцияла-
ри, ахборот хавфсизлиги, фактчекинг, 
рақамли коммуникация, ижтимоий 
тармоқларда самарали фаолият юри-
тиш, мультимедиа контент тайёрлаш 
каби йўналишларда билим ва малака-
сини ошириш имкониятига эга бўлди.

Айниқса, бугунги кунда сохта 
хабарлар ва манипулятив ахборот-
лар кўпайиб бораётган бир пайтда 
фактларни текшириш ва ишончли 
ахборот тарқатиш бўйича ўтказила-
ётган машғулотлар катта аҳамият 
касб этади. Биз ҳам ўқув жараёнида 
ўзимизга керакли билимларни ол-
дик. Ҳамкасблар билан тажриба ал-
машдик. Журналистика соҳасидаги 
устозлар билан суҳбат қилиб, ўз са-
волларимизга жавоб олдик.

– Журналистика соҳасида 15 йил-
дан буён фаолият юритиб келаман. 
Шу давр мобайнида турли семинар, 
тренинг ва учрашувларда қатнашган-
ман. Аммо Контент маркази ташаб-
буси билан ташкил этилган медиа 
ҳафталик мен учун алоҳида таас-
сурот қолдирди, – дейди «Нураф-
шон» телеканали катта муҳаррири, 
Ўзбекистон Журналистлар уюшмаси 
аъзоси Гулнора Отажонова. – Ав-
вало, форум журналистларни бир 
мақсад атрофида бирлаштира олга-
ни билан аҳамиятли бўлди. Тошкент 
вилояти медиасининг юздан зиёд 
вакиллари бир майдонда жам бў-
либ, нафақат фикр алмашдик, балки 
касбий тажрибамизни ҳам бойитдик 
десам, муболаға бўлмайди. Айнан 
телевидениеда томошабинлар учун 
ноанъанавий лавҳа ва ижтимоий-
сиёсий мавзулардаги кўрсатувларни 
тайёрлашда бир қанча тавсияларни 
қайд қилиб қўйдим. Жумладан таҳ-
лилий репортаж тайёрлаш, жараён-
ларни замонавий усулларда ёритиш, 
сиёсий мавзуларда креатив ёнда-
шувларни қўллаш, статистика билан 
ишлаш, интервью олишдаги муҳим 
жиҳатлар ҳамда овоз билан ишлаш 
каби долзарб масалалар бўйича 
фойдали билимларга эга бўлдик. Ай-
ниқса, «Репортаж формуласи» бўйи-
ча ўтказилган машғулотлар сюжет 
қурилиши ва воқеани томошабинга 
таъсирчан етказиш борасида янги 
қарашларни шакллантирди.

Журналист учун мулоқот ва таж
риба алмашишнинг аҳамияти жуда 
катта. Ахборот жуда тез тарқалаётган 
бугунги кунда бир неча сония ичида 
миллионлаб одамни ахборий таъсир-
га олиш имкони бор. Бундай шароит-
да журналистдан нафақат тезкорлик, 
балки аниқлик, масъулият ва профес-
сионал ёндашув ҳам талаб этилади. 
Медиа ҳафталикда айнан шу маса-
лалар атрофлича муҳокама қилинди. 
Замонавий журналист нафақат яхши 
ёза олиши, балки аудитория эҳтиё-
жини ҳис қилиши, контентни турли 
платформаларга мослаштириши ва 
рақамли муҳит қоидаларини яхши би-
лиши ҳам керак.

ЖУРНАЛИСТИКА ИНТИҲОСИ
Журналистика газетадан бошла-

нади. Чунки газета ҳар доим журна-
лист учун ўзига хос мактаб вазифаси-
ни ўтаб келган. Газетачилик инсонни 
фактни текширишга, манбалар би-
лан пухта ишлашга, ҳар бир сўзнинг 
масъулиятини ҳис қилишга ўргатади. 
Қолаверса, қисқа ва аниқ ёзиш, ўқув-
чи диққатини жалб қиладиган сар-
лавҳа топиш, мураккаб воқеа ва жа-
раёнларни содда ҳамда тушунарли 
тарзда баён қилиш кўникмалари ҳам 
айнан шу муҳитда шаклланади.

Бугун ижтимоий тармоқлар ва 
рақамли платформалар ахборот 
тарқатишнинг асосий майдонларидан 
бирига айланган бўлса-да, журналис
тиканинг фундаментал қоидалари 
ўзгаргани йўқ. Ҳар қандай сифатли 
контентнинг асосида факт, таҳлил 
ва масъулият туради. Шу нуқтаи на-
зардан қараганда, газетачиликда 
шаклланган кўникмалар бугун ҳам ўз 
аҳамиятини йўқотмаган. Касбимиз-
нинг асоси ҳали ҳам факт, ишонч ва 
масъулиятдан иборат. Айниқса, сўз 
ва унинг эркинлигини ҳис қилиш бу-
гунги кун журналистининг касбий бур-
чидир.

Раҳматилла ШЕРАЛИЕВ,
Халқ депутатлари Тошкент 

вилояти Кенгаши депутати, 
Ўзбекистон Журналистлар 

уюшмаси Тошкент вилояти 
бўлими раиси,

Ўзбекистонда хизмат кўрсатган 
ёшлар мураббийси

СЎЗ ВА ЭРКИНЛИК 
МАСЪУЛИЯТИ

Navbatchi:
Zikrilla MUHAMMAD

Тошкент вилояти ҳокимлиги

TOSHKENT HAQIQATI
ТАШКЕНТСКАЯ ПРАВДА

Muassis:

TOSHKENT 
VILOYATI

HOKIMLIGI

“Toshkent haqiqati” va 
“Tashkentskaya pravda” gazetalari 

tahrir hayʼati:
Zoyir MIRZAYEV (tahrir hay’ati raisi),

Abdusamad NOSIROV, G‘afurjon MUHAMEDOV, 
Sayyora FAYZIYEVA, Abduvosit ABDURAZZOQOV,

Mahmud TOIR, Azamat MIRZAYEV,
Uskenboy ATEMOV, Abdulla XURSANOV,

Otabek SULTONBEKOV, G‘ayrat SHERALIYEV,
Kumush EGAMBERDIYEVA,

Olimjon BEGALIYEV, Sergey MUTIN

Bosh muharrir:
To‘xtamurod 

HASANBOYEV

Qabulxona: (55) 520-64-95. Bosh muharrir o‘rinbosari: (55) 520-04-10.
Mas’ul kotib: (55) 520-05-10. Bo‘lim muharrirlari: (55) 520-06-20, (55) 520-04-20.

E'lonlar va hisob-kitob bo‘limi: (55) 520-21-20.
e-mail: toshkenthaqiqati@umail.uz

Bosishga topshirish vaqti – 20:00. Bosishga topshirildi – 00:30. Nashr ko‘rsatkichi – 205. 
6 882 nusxada chop etildi. Hajmi – 2 taboq. Buyurtma G-835.

Ofset usulida bosildi. Qog‘oz bichimi A–2. Bahosi kelishilgan narxda.

Toshkent viloyati 
Axborot va ommaviy 
kommunikatsiyalar 

boshqarmasida 
2011-yil 12-yanvarda 
03-001 raqami bilan 

ro‘yxatga olingan.
1 2 3 4 5 6

Manzil: 111500, Nurafshon shahri, Toshkent yo‘li ko‘chasi, 90. Toshkent shahridagi ofisimiz: 
Bektemir tumani, Ittifoq ko‘chasi, 2. ISSN 2010-9318.

Gazeta «Toshkent haqiqati» tahririyati kompyuter markazida terildi va Tohir Mahmudxo‘jayev 
tomonidan sahifalandi. Haftaning chorshanba va shanba kunlari chiqadi.

«SHARQ» 
nashriyot-matbaa 

aksiyadorlik 
kompaniyasi 

bosmaxonasida 
bosildi.

Korxona manzili:
Toshkent shahri,

Buyuk Turon 
ko'chasi, 41-uy.

кўп минг кишилик 
жамоаси халқимизни

Ватанимиз 
Мустақиллигининг

35 йиллик
шодиёналари 

билан табриклайди!
Катта режалар, эзгу мақ-

садлар билан бошла-
ган лойиҳаларимиз-
нинг рўёби умримиз 

зарварақларини 
безасин!

барча юртдошларимизни
Ўзбекистон Республикаси
давлат Мустақиллигининг
35 йиллиги

муносабати билан 
самимий муборакбод этади!

Янги Ўзбекистонимиз равнақи ва 
халқимиз фаровонлиги йўлида 
қилаётган самарали меҳнатла

рингизга улкан зафарлар тилайди! 
Ҳар бир оилага тинчлик ва хотир-
жамлик, қут-барака, бахт-саодат 

ҳамиша ёр бўлсин!

Мустақиллигимиз абадий бўлсин!

ОЛМАЛИҚ
КОН-МЕТАЛЛУРГИЯ 
КОМБИНАТИНИНГ

«Қўрғонтепа» маҳалласида 
«Mirfayz-Service» МЧЖ томони-
дан газоблок маҳсулотлари ишлаб 
чиқаришга ихтисослашган янги 
корхона фаолияти йўлга қўйилди.

Таъкидлаш жоизки, мазкур 

лойиҳа замонавий ишлаб чиқа-
ришни йўлга қўйиш, янги иш ўрин-
лари яратиш ва маҳаллий маҳсу-
лотларнинг экспорт салоҳиятини 
оширишга қаратилган.

Умумий қиймати 18 миллион 

АҚШ доллари бўлган инвестиция 
лойиҳаси доирасида замонавий 
технологиялар асосида йилига 600 
минг кубметр газоблок маҳсулоти 
ишлаб чиқариш қуввати яратилди.

Корхона фаолиятининг йўлга 
қўйилиши натижасида 100 нафар 
фуқаро ишли бўлди.

Ўз мухбиримиз

360 нафар тарбияланувчига мўлжалланган 
боғчада мукаммал таъмирлаш ишлари амалга 
оширилиб, энергия тежамкор технологиялар 
жорий этилди.

Эндиликда болажонлар учун замонавий, қу-
лай ва хавфсиз муҳит яратилди.

Шунингдек, “Ишонч” маҳалласида жойлаш-
ган 25-сонли умумтаълим мактаби замонавий 
кўринишда ўқувчилар ихтиёрига топширилди.

1 минг 480 нафар ўқувчига мўлжалланган 
таълим даргоҳида энергия самарадорлиги-
ни оширишга қаратилган қурилиш-таъмирлаш 
ишлари бажарилди.

Мактаб биноси “яшил” тамойиллар асосида 
модернизация қилиниб, “ноль энергия сарфли 
бинолар” концепцияси асосида янгиланди.

Мустақиллик байрамининг 35 йил-
лиги арафасида Чирчиқ шаҳрининг 
“Ишонч” маҳалласида жойлашган 
2-сонли давлат мактабгача таълим таш-
килоти капитал реконструкция қилиниб, 
фойдаланишга топширилди.

Чирчиқдан 
хушхабар

100 та янги иш ўрни

Оққўрғонда 18 миллион долларлик йирик инвести-
ция лойиҳаси ишга туширилди.

Юртимиз тинч, осмонимиз мусаффо бўлсин!


